
ᓂᐲ ᒦ ᐦ ᒄ  ᐋᓅ ᐦ ᑰ ᒡ  ᐊ ᔅ ᑯ  ᐅᑎᓯᓈᑰ ᒡ 1

ᐊᓇᑖᐦ ᔭᔭᐆᐤ ᓯᓲᐦᒡ ᐦᐋᑦᓯᓐ ᐲ ᐋᑎᑰᒡ ᒑᐧᑳᓐᐦᐄ ᐋᐦᐋᑲ ᓃᐦᑖ ᐆᒡ ᐧᐄᐦᑖᑭᓅᐦᒡ᙮  ᐋᐦᐋᑯᐦᐄᒑᐲᔨᐦᒡ 
ᐊᓇᑖᐦ ᒥᓂᔅᑎᑯᑖᐤ ᐆᒌ 1, ᐋᓐ ᒫᒃ ᐃᔮᐦᑎᐧᐃᓂᐹᑯᐦᒡ ᐊᑰᐦᑦ ᒦᐦᒄ ᑳ ᐆᒡ ᓇᑏᐦᐄᑭᓄᒡ ᐊᓐᑖ ᐧᑳᑯᔅᒋᐧᐃᓐ 
ᐅᒡ ᐊᓐᑦ ᐊ ᐃᔥ ᐧᐃᐧᐃᒎᒡ ᐦᐋᑦᓯᓐ ᐲ᙮  ᐅ ᒫᒃ ᐃᔮᑎᐧᐃᓇᐹᑯ, ᒪᒦᐦᒑᓐ ᓯᐱ ᐊᓂᑕ ᐋ ᐃᔥ ᐧᐃ 
ᐧᐃᔪᔨᔅᑎᐧᑳᒡ ᐆᑦ, ᐱᑰᓐᒑᐦ ᐊᓐ ᐧᐃᔮᓵᑭᒦᔅᑏᒄ ᐊᓐᑕ ᐋ ᐆᐦᒋᔅᑏᐧᑳᒡ ᐊᓐ ᐊᓯᓂᑳᑖᒡ᙮  ᐋᓐ ᐧᐋᔥ ᐧᐃᔮᓵᑭᒦ 
ᐊᓯᓂᑳᑖᒡ ᐧᐋᔅᑮᒡ ᐊᓐᑕ ᓈᔥᒡ ᐋ ᒋ ᐱᒋᑎᒡ ᒑᐧᑳᓐ ᐊᓐᑕ ᐆᒡ ᒋᓯᑰᒡ ᑭᔮ ᐋᐦᐋᐆᒡ ᐊᓐ ᓂᓲ ᐊᑎᑰᒡ 
ᐊᒥᓯᑭᒫᒡ ᓴᑭᐄᑭᓐ ᐆᑦ ᑯᐹᒃ᙮ ᐋᓐ ᒫᒃ ᓂᑑᐦᐆᓐ ᐋᑎᑯᐦᒡ ᐊᓐᑖᐦ ᐧᐋᐱᓅᐦᑖᒡ, ᐧᐋᐆᔮᔅ (150) ᐹᔨᐧᑳᐤ 
ᒥᐦᑕᑐᒥᑎᓅ ᒥᓐ ᓂᔭᔪᒥᑎᓅ ᑏᐦᑑᑎᐲᐦᐃᑭᓐ ᑳᑎᐧᑳᒡ ᐊᔅᒌᐆᑎᐱᐦᐃᑭᓐ ᐊᐃᔅᐱᓯᓇᑰᒡ ᐊᓐᑦ ᐦᐋᑎᓯᓐ ᐲ, 
ᐋᐦᐋᑲ ᒥᓐ ᑎᑰᒡ ᐆᑦ ᑯᐹᒃ ᐊᔅᒌᒡ, ᐋᒋᑰᒡ ᐧᐃ ᐋᑖᒡ ᐊᓇᑖᐦ ᓅᐦᒋᒦᒡ ᓴᑮᐦᐄᑭᓇᒡ, ᐋᒋᑰᓂᐲᐦ ᐊᓯᓂᐦᑳᑕᑭᓅᒡ. 

ᐋᑰᑦ ᒫᒃ ᐆᑦ ᐆ ᐊᔅᐲᐦᑎᔅᑭᒥᑳᒡ ᐊᔅᒌ ᑭᔮ ᓂᐲ, ᐊᓂᒌ ᐄᔅᒋᒪᐆᒡ ᑭᔭ ᐃᔩᔨᐆᒡ ᐋ ᒋ ᐧᐃᒋᐱᒪᑎᓯᒥᑑᒡ 
ᔕᔥ ᒦᐦᒑᐧᑖᐤ ᒋᔕᒦᐦᑕᑑᒥᑎᓅᐤ ᑎᐦᑑᐤ ᐱᐴᓐ ᑭᔭ ᑕᐱᔅᑰᓐ ᐋ ᒋ ᓂᑑᐦᐆᑏᒡ ᐋᐦᒌ ᐃᔅᐲᐦᑎᓂᑰᒡ ᐊᓐᑖ 
ᐧᐋ ᒌ ᐆᐦᒌᐱᒫᒋᐆᒡ᙮

ᐋᐆᐦᒄ ᒫᒃ ᐆᑦ ᐅ ᐊᔅᒋ ᐊᓐ ᑯᐹᒃ ᑎᐸᐦᐄᒋᒐᓲᐤ ᐧᐋᐆᓯᑖᑦ ᐊᓂᔭ ᐊᐧᐃᒌᐦᐄᑰᑦ ᐃᔅᒋᒪᐆᐤ ᐆᑖᐦ ᐃᑖᐦᒑ 
ᓅᓇᕕᒃ, ᐊᓂᔭᔫᐤ ᐃᔮᑎᐧᐃᓂᐹᑯᒡ ᑭᔮ ᐧᐃᔮᓵᑭᒥᒡ ᐊᔅᒋ ᐋ ᑎᐹᓂᔅᑖᑳᓂᐧᐃᐦ, ᐋᐆᒄ ᒐ ᓂᔅᑏᒡ ᐆᐦᐄ ᐆᑦ 
ᑯᐹᒃ ᐊᔅᒌᒡ᙮  ᒦᒄ ᒫᒃ, ᒫᐆᒡ ᐧᐋᑭᓂᐧᐋᐲᐦᑕᑭᓅᒡ, ᐋᐆᒄ ᐧᐋᑐᑕᑭᓅᐦᒡ ᐅ ᐅᑦ ᐊᔅᒋ ᒑ ᐧᐃᑭᓂᐧᐋᐲᐦᑕᑭᓅᒡ 
ᐊᓇᐦᐄ ᒥᓂᔅᑎᑯᑖᐆᐤ ᐊᐱᔅᐧᑳᐱᔅᑳᒡ ᑭᔭ ᐊᓐ ᐊᐃᑎᔅᑭᒥᑳᒡ ᐊᓐ ᐊᔅᒋ᙮ ᐋᓐ ᒫᒃ ᐆ ᐧᐋᐆᓯᐦᑕᑭᓅᒡ 
ᐊᑎᐸᓂᔅᑕᑭᓅᒡ ᐊᔅᒋ ᐊᔫᒄ ᒑ ᐊᔅᑎᓃᒃ ᑯᐹᒃ, ᐊᓐᔭ ᐊᒥᓯᓇᑕᔩᒡ ᒐ ᐃᔥ ᑭᓂᐧᐋᐱᐦᑕᑭᓅᐧᐃᐦ 
ᐊᓂᔭᔫᐤ ᐊᔅᒋᔫᐤ, ᑭᔭ ᐧᐃ ᑭᔭ ᑭᑎᐧᐃᒋᐦᐄᐧᐋᐆᐤ ᔭᔨᑕᐃ ᒑ ᒋ ᑐᑕᑭᓂᐧᐄᔨᒡ (8%) ᓂᔭᓈᓈᐆᐤ ᐊᓯᑰᒻ 
ᒥᑖᐦᑐᒥᑎᓅᐤ ᓇᔥᒡ ᐊ ᐧᐃᑭᓂᐧᐋᔨᐦᑕᑭᓅᒡ ᐊᔅᒋ᙮

1  ᓇᔥᒡ ᐊᒋᔅᑳᐲᔅᑳᐦᒡ ᐊᐱᔅᐧᑳᐲᔅᑳᐦᒡ ᐊᓈᐆᐦᑳᐱᔅᑳᐦᒡ, ᒧᔭᒻ ᐋᐦᒋᔅᒋᐦᐧᑳᔩᐦᑦ ᐋᐧᐋᓐ ᑭᔮᐦ ᒫᒃ ᐊᓐᑕᐦ ᐧᑳᔅᑖᐦ ᐅᑕᔅᑎᒦᐦᒄ ᐊᑑᐤ ᒧᔮᒻ ᓇᔥᒡ 
ᐊᒌᓴᐧᐋᑎᓯᐆᓇᑯᓂᔩᐦᒡ ᐊᓐ ᐧᐃᐦᒡ ᐊᓐ ᐊᓯᓃ ᓂᓈᐦᑰᐤ ᐊᐃᑕᐲᔅᑳᐦᒡ ᐊᐃᔮᐦᑯᔨᑑᔅᑖᐦᒡ᙮



ᓂᐲ ᒦᐦᒄ ᐋᓅᐦᑰᒡ ᐊᔅᑯ ᐅᑎᓯᓈᑰᒡ 1

ᓴᓈᐋᕉᑏᒃ, ᐋ ᐧᐃᒌᐦᐃᐧᐋᐲᐦᐄᐦᒡ ᒑᐧᑳᓐ
ᓂᔅᒋ ᐱᓯᒻ 9, 2002, ᐋᑰᐦᑦ ᑲᓂᔅᑯᒥᑑᒡ ᒑ ᐧᐃᒋᐦᐃᑑᒡ ᐋ ᒋ 
ᒥᓯᓂᐦᐅᓲᒡ ᐃᔅᒋᒪᐆᒡ ᑭᔭ ᑯᐹᒃ ᐅᒡ ᐊᓂᔭᔫᐤ ᐋᐱᑎᓯᐆᓂᔫᐤ ᑭᔭ 
ᐊᐆᐧᐋᓯᐦᑕᑭᓅᐧᐃᔩᒡ ᐄᐦᑕᐧᐃᓐ ᐅᑖᐦ ᐄᑖᐦᒑ ᓅᓈᕕᒃ᙮  ᐊᓐ ᒫᒃ 
ᓂᔅᑰᒨᓐ ᐊᑰᑦ ᑳᐦᐆᒋᒋᐲᐦᐃᒡ ᐊᐆᔅᑳᐦᒡ ᒑᐧᑳᓐ ᒑ ᒌ ᐆᓯᐦᑖᑭᓃᐆᒡ ᒑ 
ᒌ ᐆᐦᒋᐧᐃᒋᐦᐄᑰᐦᒡ ᐆᐦᑖ ᓅᓇᕕᒃ, ᐋᐋᔅᐸᔨᒧᓇᓅᒡ ᒥᓐ ᑰᑎᒡ ᒑᐧᑳᓐ 
ᐋ ᐧᐃᑐᑕᑭᓅᒡ ᒑ ᒋ ᐆᒡ ᐆᐧᐃᒋᐦᐄᐧᐋᐱᔩᒡ ᒐ ᒋᑭᒋᐦᒋᐱᔩᒡ ᒑᐧᑳᓐ 
ᐊᔅᒋ ᐊᓐ ᑭᔭ ᐋ ᐅᔅᑯᑕᒥᒑᓂᐧᐃᒡ ᑭᔭ ᒫᒃ ᐊ ᓄᑎᓯᓇᓂᐧᐃᒡ, ᐅ 
ᓂᔅᑰᒧᓐ ᐊᐆᐦᒄ ᐋᔅ ᐊᔅᑰᔅᑖᒡ ᒑᐦ ᒋ ᐅᓯᐦᑖᑭᓅᒡ ᐊᓇᐦᐄ ᑳ ᒥᒥᓵᐦᒡ 
ᐅ ᐊ ᐃᔥ ᑎᐹᓂᔅᑖᑲᓂᐧᐃᒡ ᐊᔅᒋ, ᑭᔭ ᐊᑰᑦ ᑭᔮ ᐊᔅᒋᐲᐦᐄᒡ ᐅ 
ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ ᒑᐦᒋ ᒥᔫᐦ 
ᐃᔅᐲᔨᒡ ᐊᓂᒋ ᒫᓂᑖᐆᒡ ᒐ ᒋ ᑎᑯᓰᒡ ᐆᑖᐦ ᓄᓈᕖᒃ᙮

ᐅ ᒫᒃ ᐅ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ 
ᔕᔥ ᑑᑕᑭᓅᐤ ᐊᑎᐹᔅᑯᓐᒑᓅᒡ ᐊᓐ ᐊᓐᑦ ᑲᒋᑐᑕᑭᓅᒡ ᐊᓂᑑᐦᑎᐧᐋᑭᓅᐧᐄᒡ 
ᐋᐧᐋᓐᒌ, ᓈᔅᑖᐦ ᒋᔅᑎᒫᐆᓐ ᐅ ᐋᐦᑐᑕᑭᓂᐆᐦᒡ ᒫᐧᑳᒡ ᔕᔥ ᐊᐱᒥᐱᔩᒡ 
ᐋᐆᐧᐊᓯᐲᐦᑕᑭᓅᐆᒡ ᐊᐆᐧᐋᑎᔥᑕᑭᓂᐆᒡ᙮  ᒦᒄ ᒫᒃ ᐋᓐ ᐋᐧᐋᓐ 
ᐱᑯᓴᐦᐄᑕᑰᓲᐤ ᒑ ᒋ ᐧᐄᐦᑏᒃ ᐅᑦ ᐄᑖᐦᐄᑎᒨᓐ ᐊᓂᔮ ᐆᒡ ᐊᓇᔭᔫᐤ 
ᐧᐋᐆᓯᐦᑕᑯᓅᐧᐄᔩᒡ ᐅ ᐧᐋ ᐃᔅ ᑎᐹᓂᔅᑖᑲᓂᐧᐃᒡ ᐊᔅᒋ ᐊᓂᔭ 
ᐋᔨᑎᓯᓇᐦᐃᑭᓅᐧᐄᒡ ᑭᔮ ᒫᒃ ᓂᓈᐦᑰᐤ ᒑᐧᑳᔫᐤ ᐅᒡ ᐊᓂᔭ ᐧᐋᐦᐄᑎᓇᓅᐧᐄᒡ, 
ᐊᓂᔭ ᐋᔥ ᐅᐧᐃᓯᓇᑕᔩᒡ ᐊᓐᑦ ᐊᓂᔭ ᐧᐋᐃᓯᓇᑰᐦᑕᑯᓅᐧᐄᒡ, ᑭᔭ ᒫᒃ 
ᐅᔭᔫᐤᐦ ᐆᑦ ᒫᓯᓇᑖᔩᒡ ᑖᐧᐹᓐ ᐧᐃᐦᑎᒪᒑᐆᓐ ᒥᓯᓇᐦᐃᑭᓇᒋᓂᒡ᙮

ᐊᓇᐦᐄ ᒫᒃ ᐃᑖᐦᐃᑎᒨᓐ ᑭᔭ ᐊᔨᒧᐧᐃᓐ, ᒑ ᓂᓇᔅᑑᓂᑭᓅᒡ ᒫᐧᑳᒡ ᐋᓐ 
ᐊᐱᒥᐱᔩᒡ ᐊᐃᔨᒥᓇᓅᒡ, ᐊᓐᑦ ᒫᒃ ᒑ ᒌ ᐆᐦᒋᐲᔩᒡ ᐊᑑᐤ ᑯᔩᔅᒄ ᒑ ᒌ 
ᐃᓯᓇᑰᑕᑭᓅᒡ ᑭᔭ ᐊᓇᐦᐄ ᒑ ᐊᐲᐦᒋᑕᑭᓅᒡ ᒫᐧᑳᒡ ᐋ ᐅᐧᐋᑎᔅᑖᑭᓄᒡ 
ᐋᓐ ᐧᐋᒌᒡ ᒑ ᐊᐱᑏᒡ ᒥᓯᓈᐦᐄᑭᓐ ᐊᓐ ᒑ ᐃᓯᓇᑰᒡ ᐊᓐ ᐊᔅᒋ ᐧᐋ ᐃᔅ 
ᑎᐹᓂᔅᑖᑲᓂᐧᐃᒡ᙮

2ᐊᓐ ᐊ ᐃᔥ  ᑯ ᐧ ᑳ ᑑ ᐧ ᐋᓅ ᐦ ᒡ  ᒐ 
ᐃ ᔅ ᑯ ᓯᓇ ᑖ ᒡ

ᐊᓐ ᐊ ᐃᔥ ᑯᐧᑳᑑᐧᐋᓅᒡ ᒐ ᐃᔅᑯᓯᓇᑖᒡ ᐆ ᐧᐋᐆᓯᑕᑭᓅᒡ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ 
ᑎᐹᓂᔅᑖᑲᓂᐧᐃᒡ ᐊᑰᑦ ᐋᐦᑎᑰᒡ ᐊᓐᑦ ᐊᓐ ᐋᔅᒋ ᐊᒥᓯᓈᑖᒡ ᐊᓐ 55° 30’ ᑭᔭ 56° 30’ ᐊᑎᒫᐱᓯᒽ 
ᐸᒥᓯᓈᑖᒡ ᑭᔭ ᐊᓐᑦ 77° 00’ ᑭᔭ 72° 00’ ᐊᒌᔅᑑᐤ ᐸᒥᓯᓈᑖᒡ᙮  ᐊᓐ ᒫᒃ ᐊᓐ ᐊᔅᑯᓯᓈᑖᒡ ᐊᐆᒄ ᐊᓐ ᐧᐃᓵ 
ᐊᔅᑎᓯᓇᑖᒡ ᐊᓇᐦᐄ ᓃᐲ ᐊᓐᑖ ᐧᐋᐲᓅᑖᒡ ᐊᑎᑰᒡ ᐃᔮᑦ ᐧᐃᓂᐹᑰᒡ, ᐊᓐ ᐊᓐᑖ ᐧᐋᒋᐆᒡ ᓈᔅᑑᐴᑰᒡ, ᑭᔭ ᒫᒃ 
ᐊᓐ ᐲᔅᒡ ᑭᔭ ᐊᔅᒋ ᐊᓐᑕ ᓂᐱᑖᑳᒻ ᐊᓐ ᐧᐋᐲᒪᑰᔅᑑᓯᔅᑏᒄ, ᒫᒨᐤ ᒫᒃ ᐊᓐ ᐊᔅᒋ ᐊᔅᑎᓯᓈᑖᒡ 15,549 km2  
ᐊᑭᔅᑭᑎᓯᓇᐦᐃᑭᓅᒡ ᐊᔅᒋᐤ ᑎᐱᐦᐃᑭᓐ.  ᐊᓐ ᒪᒃ ᐊᔅᒋ ᐸᒥᓯᓇᑖᒡ ᐊᓐᑕᐦ ᐊᒋᔅᑑᐤ ᐊᓐᑕᐦ ᐃᔮᑎᐧᐃᓂᐹᑰᒡ ᓂᒻ 
ᐊᔅᑎᓯᓇᐦᐃᑭᓅᐤ ᐆᑦ ᐅ ᐊ ᐃᔅ ᑯᐧᑲᑑᐧᐋᓅᒡ ᐊᔅᒋ ᐧᐋᔥ ᐊᓐᑖ ᐊᓯᐊᔅᑎᓯᓈᑖᒡ ᐸᔩᒄ l ᐊᓐᑦ ᐧᐃ ᐊᒥᓯᓇᑖᒡ 
ᒋᒥᔅ ᐲ ᓂᔅᑯᒧᐧᐃᓐᒡ (ᐧᐋᐲᐦᑎᒨᒄ ᒐ ᐃᔅᑯᓯᓇᑖᒡ ᐊᔅᒋ ᐊᒥᓯᓇᐦᐃᑭᓅᒡ)᙮  ᒑ ᐧᐃᒋᔅᒌᔮᒄ ᐊᓐ ᐸᔨᑰᓴᐴ ᒥᓐ 
ᐊᐲᐦᑑᐤ ᐊᓯᑯᒻ ᒥᐦᑖᑐᒥᑎᓅ (11.5%) ᐊᓐ ᐊᔅᐱᔥ ᑯᐧᑳᑐᐧᐋᓅᒡ ᐊᔅᒋ ᐊᑰᑦ ᒫᓯᓇᑖᒡ ᐊᓐ ll, ᑭᔭ ᒫᒃ ᐊᓐ 
ᑰᑏᒡ ᐊᓐᑦ ᒥᓯᓇᑖᐤ lll ᑲᐃᑎᔅᑖᒡ ᐊᔅᒋ᙮

ᐊᓐᑦ ᒫᒃ ᐸᒥᓯᓈᑖᒡ ᐃᓯᓇᑰᓐ ᓇᔥᒡ ᑯᔨᔅᒄ ᒑ ᒋᓈᓇᑭᒋᑕᑭᓅᐦᒡ ᐊᓇᑕ ᐊᓐ ᐊᐃᓯᐦᑎᑰᒡ ᐲᒡ ᐊᓐᑦ ᐊᔅᒌᒡ ᑭᔭ 
ᒫᒃ ᐊᓅᑰᒡ ᐊᔅᐱᔥ ᒥᔫᓈᑰᒡ ᐊᓐᑖᐦ ᐊᑭᓂᐧᐋᐲᐦᑖᑭᓅᒡ ᐊᓐ ᐊᔅᒋ ᐊᐃᑎᔅᑭᒥᑳᒡ ᑭᔭ ᐊᔅᐱᔥ ᒥᐧᔮᓰᒡ ᐊᓐ ᒑᐧᑳᓐ 
ᐊᐦᑎᑰᒡ ᑭᔭ ᐊᓐᑖᐦ ᐊᑭᓂᐧᐋᐱᐦᑕᑭᓅᒡ᙮ ᐊᓐᑕ ᒫᒃ ᐊᓐ ᐊᐦᑎᑕᑭᓅᒡ ᐊᑭᓂᐧᐋᐱᐦᑕᑭᓅᒡ, ᓈᔅᑖᐦ ᑭᑕᑎᑰᓐ ᒪᒥᒐᑑ 
ᒑᐧᑳᓐ ᒑᐆᒡ ᓇᔥᒡ ᒥᔪᓇᑰᒡ ᐊᓐᑕ ᐆᒡ ᒋᓯᑰᒡ ᑭᔭ ᒫᒃ ᐊᓐᑖᐦ ᐊᔅᒌᒡ᙮ ᒑᒃ ᒫᒃ ᒋᓯᐦᑖᑭᓅᒑ, ᐊᐆᒄ ᒫᐆᒡ ᐊᓐ 
ᒐᒥᓵᒡ ᐅ ᐊᔅᒋ ᐊ ᐃᔥ ᑎᐹᓂᔅᑖᑲᓂᐧᐃᒡ ᐅᑦ ᑯᐹᒃ ᐊᔅᒌᒡ᙮



ᐊᓐ ᐊ ᐃᔥ ᑯᐧᑳᑑᐧᐋᓅᐦᒡ ᒐ ᐃᔅᑯᓯᓇᑖᒡ 2

ᐊᓐ ᒫᒃ ᑭᔅᒋᐦᐆᓐ ᒪᓯᓈᑕᒡ ᐊᓯᓂᔅᑑᐦᑕᑭᓅᒡ 
ᐊᓐᑦ ᒋᒥᔅ ᐲ ᓂᔅᑯᒧᐧᐃᓂᒡ
ᐊᓐ ᑭᔅᑭᑎᓐ ᐱᓯᒻ 11, 1975, ᐊᓐᒋ ᐃᔅᒋᒪᐆᒡ ᑭᔭ ᐃᔨᔨᐆᒡ 
ᐅᑦ ᒋᒥᔅ ᐲ ᑭᔭ ᐊᑎᒪᐱᓯᒻ ᑯᐹᒃ ᑳ ᒥᓯᓂᐦᐅᓲᒡ ᓂᔅᑯᒧᐧᐃᓂᔫᐤ; 
ᐊᓇᔭᔫᐤ ᒋᒥᔅ ᐲ ᑭᔭ ᐊᑎᒪᐱᓯᒽ ᑯᐹᒃ ᓂᔅᑯᒧᐧᐃᓂᔫᐤ᙮  ᐆᐦᑦ ᒫᒃ 
ᐅ ᓂᔅᑰᒧᓐ, ᐊᓐᒌ ᑯᐹᒃ ᑎᐹᔨᒋᒑᓲᒡ ᑭᔭ ᐊᓐ ᑳᓇᑖ ᑎᐹᔨᒋᒑᓲᒡ ᒌ 
ᐧᐋᐲᐦᑎᒨᒡ ᐋᐦ ᒋᑲᓇᑯᓂᔨᒡ ᑭᔭ ᐊᒥᔪᓂᔅᑑᐦᑕᑯᓂᔩᒡ ᐅᑭᔅᒌᐦᐅᓂᐧᐋᔫᐤ 
ᐃᔨᔨᐋ, ᐃᔅᒋᒪᐆᐦ ᑭᔭ ᓈᔅᑳᐲᐦ ᐃᔨᔨᐋ, ᑭᔭ ᐊᓂᔮ ᐊᔨᔮᒡ 
ᑭᔅᒋᐆᓂᔫᐤ ᒑ ᒋ ᐆᒡ ᐱᒫᒋᐦᐆᔩᒡ ᐊᓐᑦ ᐅᒡ ᐊᔅᒌᒡ᙮  ᐆᐦᐄ ᒫᒃ 
ᑭᔅᒋᐦᐆᐧᐃᓐ ᐃᔮᐲᒡ ᐊᑯᓂᐦᐃᒐᐱᔫᐤ ᐊᓐᑦ ᐊᓐ ᐧᐃᓲᐧᐋᐧᐃᓐ ᐋᐦᑏᑰᒡ, 
ᐊᑰᑖᐦ ᐊᔅᒋᐧᓵᒦᑭᒡ ᐃᔭᑎᔥ ᐊᓐ ᐃᔥ ᐅᐧᐋᑎᔅᑕᑭᓅᒡ ᐊᓐ ᐊᔅᒋ 
ᐊᓐᑦ ᐲᒡ, ᐃᔭᐲᒡ ᒑ ᒋ ᓂᑑᐦᐆᒡ, ᒑ ᒋ ᓂᑐᒫᓵᒡ, ᒑ ᒋ ᐅᓂᐦᐃᒑᒡ 
ᑭᔭ ᒑ ᒋ ᐧᐃᒋᒡ ᐊᓐᒋ ᐋᐧᐋᓂᒋ ᐋᐦ ᒥᓯᓈᓲᒡ ᐊᓂᑦ ᒋᒥᔅ ᐲ ᑭᔭ 
ᐊᑎᒪᑎᓯᒻ ᑯᐹᒃ ᓂᔅᑯᒧᐧᐃᓐᒡ 

ᐊᓐ ᒫᒃ ᒋᒥᔅ ᐲ ᓂᔅᑯᒧᐧᐃᓂᔫᐤ ᐊᐆᒄ ᒥᓐ ᐋᑎᑰᒡ ᐊᐃᓯᐆᐧᐃᓲᐧᐋᑖᒡ 
ᐊᓐᑦ ᑎᐸᐦᐃᒋᒐᓯᓈᒡ ᐊᓐ ᐊᔅᒌᒡ᙮ ᐊᓐ ᐊᓐᑦ I ᑲ ᐃᑎᔅᑖᐦᒡ ᐊᓐ 
ᐊᓐᑦ ᐋᐦᑏᑰᒡ, ᐊᓐᔭ ᑕᐱᔨᐧᐋᐅᓰᒡ ᐊᓇᒋ ᐃᔅᒋᒫᐆᒡ ᑳᓂᐧᐋᐲᑏᒡ 
ᐊᔅᒋᔫᐤ, ᐋᐋᒃ ᐊᔅᑏᒋᐦᑕᑭᓅᒡ ᐊᓐ ᐃᑖᒦᒡ ᐋᐦᑎᑰᒡ ᐊᔅᒌᒡ ᒑᐧᑳᓐ, 
ᐊᓐ ᒫᒃ ᐧᐃ II ᑳ ᐃᑎᔅᑖᒡ, ᐊᓐᔭ ᒥᓯᒧᑰᒫᓐ ᑎᐹᐦᐄᒋᒐᓯᓈᒡ ᐧᐋᒡ 
ᑎᐸᐃᐦᑖᑰᒡ ᐃᔭᐲᒡ ᐃᔨᔨᐆᒡ ᑭᔭ ᐃᔅᒋᒫᐆᒡ ᐃᔨᔨᐆᒡ ᑭᔅᒋᐦᐆᓂᔫᐤ 
ᒑ ᒋ ᓂᑑᐦᐆᒡ, ᒑ ᒋ ᓂᑐᓂᒫᓵᒡ ᑭᔭ ᒑ ᒋ ᐅᓂᐦᐃᒑᒡ᙮  ᒫᒡ ᒫᒃ 
ᐊᓇᐦᐄ III ᓂᒻ ᐋᐧᐋᓐ ᑎᐱᐧᐋᐆᓲᐤ ᐊᑰᑦ ᐃᔭᐲᒡ ᐃᔨᔨᐆᒡ ᑭᔭ 
ᐃᔅᒋᒫᐆᒡ ᐊᔮᒡ ᐊᓐᔭ ᑭᔅᒋᐅᓂᔫᐤ, ᒑ ᒋ ᐆᒡ ᐅᑖᒋᐆᒡ, ᒥᒄ ᐧᐋ 
ᐃᔅᐱᔥ ᓐᑐᐦᐅᒡ᙮

3ᑳ  ᐃ ᔅ ᐲ ᔥ  ᓂ ᑕᐆ ᒌ ᒡ  ᐊᑎ ᔅ ᑭ ᒦ ᑳ ᒡ  ᐊ ᔅ ᒋ 
ᐆ ᑖ ᐦ  ᐃᔥ  ᐹ ᒡ  ᐧ ᐋ ᔅ ᑭ ᒡ 

ᐊᓐᑕ ᐆᒡ ᐦᐋᑎᓯᓐ ᐲ ᐊᓐᑕ ᐃᔥ ᐊᒋᔅᑑᐤ ᐊᓐ ᒥᓈᔅᐧᑳᐋᒋᑯᓂᐲ ᐊᓐᑕ ᐃᔥ ᐧᐋᐲᓅᑖᐦᒡ, ᐊᓐ ᒫᒃ ᐊᓐᑦ ᐲᒡ 
ᐊᔅᒋ ᐊᑎᑰᐦᒡ ᐊᐆᒄ ᐊᓐ ᐧᑳᐧᑳᑐᐧᐊᓅᒡ ᐊᓐᑦ ᒑ ᒋ ᐃᔅᑎᓯᓈᑖᒡ ᐊᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ 
ᑎᐹᓂᔅᑖᑲᓂᐧᐃᒡ, ᒫᒨ ᒪᒃ ᓂᔅᑑᔩᒡ ᐃᑕᔨᐦᑖᑰᓐ ᐊᓐ ᐊᔅᒋ᙮  ᐊᓐ ᒫᒃ ᐊᓐ ᐊᓂᔅᑐᔨᑭᒡ ᐊᓯᒄ ᐃᔨᒡ ᐄᓯᑎᑰᓐ 
ᒑᐧᑳᓐ ᐊᓐᑦ, ᐊᓐᑕ ᒑ ᒋ ᐃᔥ ᐆ ᐧᐃᒋᐦᐄᐧᐋᒥᑭᒡ ᐊᓐᑦ ᐊᓐ ᑰᑎᒡ᙮ 

ᒥᓂᔅᑐᑰᑖᐤ
ᐋᐦᐋᒃ ᓇᔅᒡ ᑎᑰᒡ ᒥᓐ ᐆᒌᐦ ᐊᐃᑕᐲᔅᑳᒡ, ᒧᓵ ᐧᐃ ᐊᓅᑰᒡ ᔕᔥ ᒦᐦᒑᐧᑖᐤ ᒋᔕᒥᑖᐦᑑᒥᑎᓅᐤ ᐧᐋᐴᓐ ᔕᔥ ᐊ ᒋ 
ᐹᒋᑎᑰᒡ ᑭᔭ ᒫᒃ ᐊᓐ ᐊᐃᑕᐱᔅᑳᒡ ᐊᓐᑕ ᐧᐃᓂᐹᑰᒡ ᐦᐊᑎᓯᓐ ᐊᐃᓯ ᓂᑎᒋᐧᐋᔭᐱᔅᑳᒡ ᐊᓐ ᒫᒃ ᐊᓅᐆᐦᑲᐱᔅᑳᒡ 
ᐊᓇᑖᐦ ᐊᔅᒌᒡ ᐊ ᐃᔥ ᓇᐆᐦᑳᒡ᙮ ᐊᓐ ᒫᒃ ᒧᔭᒻ ᐊᐃᔮᐦᑯᐃᑑᐧᐋᐲᔅᑳᒡ ᐊᐃᓯᓇᑰᒡ, ᓂᓈᐦᑰᐤ ᐊᐃᑕᐱᔅᑳᒡ 
(ᐊᐧᐃᒥᐦᐧᑳᒡ, ᐊᒦᐦᐧᑳᒡ, ᐊᐆᓴᐧᐋᒡ, ᐋᐧᐋᐹᒡ, ᑭᔭ ᐊᐧᐄᐸᒡ) ᐊᓐᑕ ᐊᓐ ᐊᔭᔭᐱᔅᑳᒡ᙮ ᐊᓐ ᒫᒃ ᐊᔭᔅᐱᐦᑎᑎᓈᒡ 
ᓇᔥᒡ ᐊᐃᔅᐱᑎᑎᓈᒡ, ᒧᔭᒻ ᐊᓐᑕ ᐊᓐ ᐊᐃᓯᓇᑰᒡ ᐆᒌᐦ ᐊᒧᑕᔭᐲᔅᑳᒡ ᐊᓐᑦ ᐧᐋᐦᔫᐤ ᒥᓯᑰᐦᒪᓇᔅᒌᒡ ᐱᓯᐧᒫᑖᒡ 
ᓅᐆᐦᒡ ᐊᓐᑖᐦ ᐧᐋᐲᓅᑖᒡ ᐋᐦᑎᑰᒡ᙮  ᐊᑰᑦ ᓈᐦᑖᐆᒌᒡ ᓂᐦᑖᐆᒋᐦᒌᑭᓐ ᐋᐦᐋᑳ ᓇᔥᒡ ᒥᓐ ᐊᓐᑦ ᐧᐃᔮᔅᑦ ᓂᐦᑕᐆᒋᒡ, 
ᐋᐋᐆᒡ ᐊᓐ ᐧᐋᒡ ᒌ ᐃᑕᐱᔅᑳᐦᒡ ᐊᓐ ᐆᒌ ᑭᔮ ᒫᒃ ᐊᐆᒄ ᐊᔥ ᒋᔅᒐᐦᐃᑕᑭᓅᒡ ᐊᓐᑕ ᐋᐧᐋᐆᐦᒡ ᐱᔭᓲᒡ, ᐋᐦᐋᑲ 
ᒋ ᐱᒪᐃᐦᑎᒦᔨᒡ ᐋᐧᐋᔫᐤ ᐊᓐᔭ ᐅᒋᔅᑑᓂᐧᐋᐤ᙮

ᐅᑦ ᒫᒃ ᐊᑰᑦ ᐋᐦᑎᑰᒡ ᐊᓐ ᐃᔮᐦᑎᐧᐃᓂᐹᑰ, ᐊᐆᒄ ᐊᓐ ᐊᓯᐧᐋᐴᒡ ᓂᐲ ᐧᐋᔅ ᐋᑰᑦ ᐊᓐᑖᐦ ᐋᔅ ᐧᐃᐧᐃᒋᐆᒡ 
ᐧᐃᓂᐹᑰᒡ ᐦᐊᑎᓯᓐ ᐲ ᐊᓐᑦ ᐊᓐ ᓇᔥᒡ ᐊᑯᓯᐆᔅᑏᐧᑳᓯᒡ ᐧᑳᑰᔅᒋᐆᓐ ᐊᓯᓃᐦᑳᑕᑭᓅᒡ᙮  ᐅ ᒫᒃ ᐊᑯᓯᐆᔅᑏᐧᑳᓯᒡ 
ᐃᔭᐲᒡ ᐱᐦᑕᐱᔫᒡ ᐊᓐᒋ ᐊᐆᐦᑳᓃᒡ ᓂᐲᒡ ᐊᐦᑖᒡ, ᐋᐦᒌᑰᒡ ᑭᔭ ᐧᐋᐱᒪᑰᒡ᙮  ᓇᔅᒐ ᐊ ᒋ ᐧᐋᔪᑎᓯᒥᑭᒡ ᑭᔭ ᒫᒃ 
ᐋ ᒋ ᒥᓯᒋᓯᒥᑭᒡ, ᐋᑰᑦ ᑳᑎᑰᒡ ᓂᔅᑎᒻ ᐋᐧᑖᐧᐋᐆᑭᒥᒄ ᐊᓐ ᐦᐋᑎᓯᓐ ᐲ ᑲᒻᐱᓃ ᐆᑖᐦ ᐄᑖᐦᒑ, ᐊᑎᒫᐱᓯᒽ ᐊᓐ 
ᐦᐋᒥᑎᔅᑕᐧᐋᔮᒡ ᑲ ᐃᑎᔅᑖᐦᒡ ᐹᔨᐧᑳᐤ ᒋᔅᑕᒥᐦᑖᑐᒥᑎᐤ ᒥᓐ ᓂᐧᓵᓯᒡ ᑎᐦᐧᑖᐤ ᒥᑖᐦᑐᒥᑎᓅ ᒥᓐ ᓂᔭᔪᒥᑎᓅᐤ (1750) 
ᐃᔅᒋᐊᒋᐦᑕᓱᓐ᙮  ᐊᓐ ᒫᒃ ᐊᓐᑦ ᑰᐦᑎᒃ ᑖᐧᐋᐆᑭᒥᑯᔅ ᑲᑎᑰᒡ ᐧᐋᐱᒪᑯᔅᑐᓰᒡ ᑭᔭ ᐊᓐᑕ ᐃᔮᐦᑎᐧᐃᓂᐹᑰᒡ ᐋᐦᒌ 
ᒥᔅᑯᑎᓂᒪᑑᓇᓅᒡ, ᓄᒧᐧᐃ ᒦᒄ ᐧᐋᒥᔅᑎᑯᓯᐆᒡ, ᑭᔭ ᐊᓐᒋ ᐃᔭᐱᒡ ᐧᐋᔅ ᒋ ᒥᔅᑯᑎᓂᒫᑑᒡ ᒑᐧᑳᔫᐤ ᐃᔨᔨᐆᒡ ᑭᔭ 
ᐃᔅᒋᒫᐆᒡ᙮



ᑳ ᐃᔅᐲᔥ ᓂᑕᐆᒌᒡ ᐊᑎᔅᑭᒦᑳᒡ ᐊᔅᒋ ᐆᑖᐦ ᐃᔥ ᐹᒡ ᐧᐋᔅᑭᒡ 3

ᐊᓐ ᓯᐱᐦᒡ ᐊᔅᒋ ᐊᔨᑎᔅᑭᒥᑳᒡ
ᐋᐦᐋᑦ ᒫᒃ ᓇᔅᒋ ᐲᐦᑎᔅᑭᒥᑳᐦᒡ, ᑭᔭ ᐊᑏᐦᑏᐧᑳᒡ ᐊ ᐃᓯᓇᑰᒡ, ᐊᓐᐦᐄ ᒫᒃ 
ᐧᐄ ᓯᐱ, ᓇᒧᐧᐃ ᐧᐃ ᒋ ᐱᒋᔅᑳᓯᓂᑭᓅᐤ ᐊᑭᓂᐧᐋᐲᐦᑖᑭᓅᒡ᙮ ᐆᑦ ᐧᐋᔥ 
ᓇᔅᒡ ᐊᒥᒨᑕᔭᐆᐦᑳᒡ ᐋᓐᑕ ᐊᓐ ᐊᐦᑎᑰᐦᑰᐦᒡ ᓯᐲ, ᐊᓐ ᓯᐲ ᑳᐧᐋᐧᔮᐹᒋᐆᒡ, 
ᐲᓈᑎᐦᒄ ᓯᐱ, ᐧᐃᔭᓴᑭᒥᔅᑎᒄ ᑭᔭ ᐧᐃᔭᔅᒎᓐ ᓯᐱ᙮  ᐊᓐᐦᐄ ᒫᒃ ᓯᐱ 
ᐊᐦᑎᑰᒡ ᐸᐆᔅᑎᑯᔨᐦ ᑭᔭ ᒫᒃ ᐊᑭᒋᓯᒋᐆᒡ, ᐊᓐᒋ ᒫᒃ ᓂᔅᑎᒻ ᑲᐸᒡ 
ᐱᐸᒥᔅᑳᒡ ᐆᑖᐦ ᐃᔥ ᐊᑎᒪᐱᓯᒽ ᒌ ᒋᔅᒐᐃᑎᒨᒡ ᑖᓐᑖᐦ ᒑ ᒋ ᐃᓯᐧᐋᐧᐃᒫᐦᐄᒡ 
ᐊᓐᑦ ᐊᑎᒪᐱᓯᒽ ᐊᐧᐃᔨᔅᒋᒫᒡ ᐊᑎᒪᐱᓯᒽ ᐋᐧᐋᓵᔩᒡ ᐊᓐᔭ ᐊᓐᑲᕙ ᐲ 
ᑳᐃᓯᓂᑳᑖᔩᒡ᙮

ᐊᑰᑦ ᒫᒃ ᑭᔭ ᐆᑦ ᐋᑖᒡ ᐱᔭᓲᒡ ᑭᔭ ᓂᑖᐆᒋᒋᐦᑭᓐ ᐊᓂᐦᑕᐆᒌᒡ ᐆᑦ 
ᐋᐦᑎᓯᓐ  ᑭᔭ ᐋᐆᐦᑲᓃᒡ ᐋᐦᑖᒡ ᒪᓐ ᐋᐦᐋᑳ ᒥᓐ ᓇᔥᒡ ᑖᒡ ᐧᐃᔮᔅᑖᐦ ᑭᔭ 
ᐊᓐ ᐹᔨᑯᐃᒡ ᓯᓯᑉ ᐊᓯᓇᑰᓰᑦ ᑭᔭ ᐊᓐᒋ ᒥᒋᓲᐤ ᐊᐱᐦᑑ ᑲ ᐃᓯᑎᑎᐦᒡ, 
ᓂᓲᐤ ᐊᔨᑎᔅᑳᓈᓯᒡ ᐱᔭᓲᐅᒡ ᐊᐦᐋᑲ ᓇᔅᒡ ᑖᒡ ᐆᑦ ᑯᐹᒃ ᐊᔅᒌᒡ᙮

ᑳ ᒥᒥᓯᑭᒫᒡ ᓵᑭᐦᐃᑭᓐ ᐊᔅᒋ ᐊᐃᑎᔅᑭᒥᑳᒡ
ᐊᓐᐦᐄ ᑳ ᒥᒥᓯᑭᒫᒡ ᓵᑭᐦᐃᑭᓐ, ᐊᓐ ᐧᐋᐦᒡ ᐃᓯᓂᐦᑳᑖᒡ, ᑭᔭ ᐊᓐ ᐊᓯᓈᑰᒡ 
ᐊᒥᔪᔅᑭᒥᑳᒡ ᐋᐦᑏᐦᑎᐧᑳᒡ, ᐊᓐ ᒫᒃ ᐧᐋᐦᒡ ᒌᐦᑳᑕᔭᔩᐦᑕᑰᒡ ᐊᓐ ᐊ ᒥᒥᓯᑭᒫᒡ 
ᐊᓐᐦᐄ ᓵᑭᐦᐃᑭᓐ ᐊᓐ ᐊᐦᑎᑰᒡ᙮  ᐋᓐ ᐧᐃᔭᓴᑭᒦᐦ ᐧᐋᐆᔮᔅ ᐊᑰᓂᐦᐃᒐᐱᔫᐤ 
ᐊᔅᒋ 1 226 km2  ᐊᑭᔅᑭᑎᓯᓇᐦᐃᑭᓅᒡ ᐊᔅᒋᐤ ᑎᐱᐦᐃᑭᓐ, ᐋᐦᐋᐆᒡ 
ᐅ ᓂᓲᐤ ᐊᐦᑎᑰᒡ ᐊᒥᓯᑭᒫᒡ ᓴᑭᐦᐃᑭᓐ ᐆᑦ ᑯᐹᒃ, ᐊᓐ ᒫᒃ ᒪᐆᒡ ᒪᓯᑭᒫᒡ 
ᓴᑭᐦᐃᑭᓐ ᐊᐆᒄ ᐊᓐ ᒥᔅᑎᓯᓃ ᓴᑭᐦᐃᑭᓐ᙮  ᐊᓐ ᒫᒃ ᐧᐃᔭᓴᑭᒦ ᓵᑭᐦᐃᑭᓐ 
ᐊᓐ ᓇᔅᒡ ᐊᑯᔅᑯᓇᑰᒡ ᐊᓐ ᐊᓯᑭᒫᒡ, ᐊᓂᓱᑭᒫᐦᑏᒡ ᐋᐧᐋᐆᔮᔭᑭᒫᒡ, 

ᓇᔅᒡ ᐊᒋᑯᔅᑯᓃᐦᒡ ᐊᓐᒋ ᐧᐋᓇᓄᑐᒋᔅᒐᐦᐃᑏᒡ᙮  ᐊᓐ ᒫᒃ ᐊᓂᓱᑭᒫᐦᑏᒡ 
ᐃᑕᔨᐦᑕᑯᓅᐤ ᐧᐋᐆᔮᔥ ᓂᓲᐧᐅ ᒥᐦᐧᑖᑎᒥᑎᓅᐤ ᑏᐧᑖᐤ ᒋᔕᒥᐦᑖᑐᒥᑎᓅᐤ ᒥᓐ 
ᓂᔭᓈᒥᑎᓅᐤ ᓃᐧᓵᐴ (287) ᒥᓕᔨᓐ ᑏᐦᑑᐴᓐ ᐋᐦᒋᐱᐦᒋᑎᒡ ᐋᐦᒋᓂᓯᒡ 
ᐊᓯᓃ ᐊᓐᑦ ᐆᒡ ᒋᓯᑰᒡ᙮  ᐊᓐ ᒫᒃ ᑲ ᐃᔅᐱᔅ ᒨᐦᑕᑏᒡ ᐊᓐ ᑳᐲᐦᒋᐦᑏᒡ 
ᐋᐦᐋᑦ ᐱᐸᐦᐃᒋᐱᔩᐦ ᐊᓐ ᐊᓯᓃ ᓂᔭᐧᔮᐤ ᒋᓴᒥᐧᑕᑐᒥᑎᓅ ᑎᐦᐧᑖᐤ 
ᒋᓴᒥᐧᑖᑐᒥᑎᓅᐤ ᒥᓕᔨᓐ ᐋᐦᑑᐱᓈᔮᒡ᙮  ᐊᐱᐱᓂᐲᔨᒡ ᐊᓐ ᐊᔅᑯ ᒥᔅᑳᑭᓅᐤ 
ᐊᓐᑖ ᐄᑖᐦᒑ ᐧᐋᐱᓅᑖᒡ ᑳᑏᑰᒡ ᐊᓴᑭᐦᐄᑭᓅᒡ᙮

ᐋᓐ ᒫᒃ ᐊ ᐃᔅᐱᔥ ᒥᓯᑭᒫᒡ, ᐊᓐ ᐧᐃᔭᓯᑭᒦᐦ, ᐃᔭᐲᒡ ᑖᑭᐦᐃᒐᐱᔫᐤ ᐊᓐ 
ᐊᐃᑕᐦᐃᑖᑰᒡ ᐊᓐᑖᐦ ᒋᓯᑯᒡ, ᑭᔭ ᒫᒃ ᒥᓐ ᐊᓐ ᓇᓂᐦᑖᐆᒋᒡ ᒑᐧᑳᓐ᙮  ᐊᓐᑕ 
ᐊᓐ ᐊᒥᒥᓂᔅᑏᑰᒡ ᐊᓐᐦᐄ ᐊᓐ ᓇᓂᐦᑖᐆᒌᒡ ᐋᑰᐦᐋᓐ ᐊᓐ ᓈᐦᑕᐆᒌᒡ ᒥᒄ 
ᓈᑖᐦ ᓇᔅᒡ ᐧᐋᐦᔫᐤ ᐊᑎᒫᐱᓯᒽ ᐊᐃᓯᓈᑰᒡ ᓈᐦᑖᐆᒌᒡ ᐊᓐ ᑭᐧᐹ ᐊᐃᔥ 
ᓇᑰᒡ ᒑᐧᑳᓐ ᓈᐦᑕᐆᒌᒡ ᐊᓐᑦ ᐧᐋᔅᐧᑳ ᐋᓐ ᓵᑭᐦᐄᑭᓂᒡ᙮ ᐋᓐ ᒫᒃ ᐧᐃ 
ᓂᑑᐦᐆᓐ ᐊᓐᑕ ᐋᐦᑎᑰᒡ ᐃᔭᐲᒡ ᓇᔅᒡ ᒥᔅᑳᑕᔭᐦᐃᑕᑰᓐ, ᐊᑰᐦᑦ ᐧᐋᔥ ᐋᐦᑖᒡ 
ᐊᓂᒌ ᓅᐦᒋᒥᐧᐋᐦᒋᑰᒡ᙮  ᑖᐹ ᒦᐦᒐᑑᒡ ᐅᒌ ᓅᐦᒋᒥᐧᐋᐦᒌᑰᒡ, ᐊᐃᑕᐦᐃᒫᑭᓅᐧᐄᒡ 
ᐧᑳᐧᔖᓐ ᒐ ᒋ ᐃᓯᓇᑰᒡ ᐋᐋᐆᒡ ᐊᓐᒋ ᒫᒡ ᓅᒋᒥᐧᐋᐦᒌᑰᒡ ᐆᑦ ᑯᐹᒃ ᐊᔅᒋᒡ᙮  
ᑕᐸ ᓇᔅᒡ ᑭᒐᔅᒐᐃᒪᑭᓅᐧᐃᒡ, ᒥᒄ ᐋᐆᒄ ᐊᑕᐦᐃᑕᑭᓅᒡ ᐋᐋᐦᑳ ᓇᔥᒡ ᑕᒡ 
ᐧᑳᐧᓵᓐ ᒐ ᐃᔅ ᑭᓂᐧᐊᐱᒪᑭᓅᐧᐃᒡ ᒋᒋᐧᐋ ᒑ ᐦᐋᑳ ᑖᒡ ᐃᔥ ᓂᔅᑕᒥᒡ ᐧᐃ ᐅᑦ 
ᑯᐹᒃ ᐊᔅᒋᐦ, ᐋᐋᐦᑦ ᒫᒃ ᐦᐋ ᒋ ᓇᓂᑑᒋᔅᒐᐦᐃᒪᑭᓅᐧᐄᒡ ᐋᐦᑖᐧᐋᐧᑳ ᐊᓐᑦ 
ᐊᓐᐦᐃ ᒥᓈᔅᐧᑳᐦᐊᒋᑯᓂᐲᒡ ᐊᔅᐱᓯᑭᒪᔩᒡ ᑭᔭ ᒫᒃ ᐊᓐᑕ ᐋᐦᒋᑯᓂᐲᓯᒡ, 
ᐋᐦᒋᑯᓂᐲᒡ ᑭᔭ ᐊᓐᑕ ᐱᑯᑕᒋᒄ, ᐧᐃᐧᐃᑎᒫ ᐊᓐ ᐋ ᑎᐹᓂᔅᑖᑲᓂᐧᐃᒡ 
ᐊᑯᐧᑳᒋᒐᒧᓇᓅᒡ᙮  



4ᐃ ᔅ ᒋ ᒫᐆ ᒡ  ᑭ ᔭ  ᐃᔨᔨᐆ ᒡ  ᒐ  ᐋ ᐧ ᐄ ᒡ 
ᐧ ᐃ ᔨ ᐧ ᐋ ᐤ  ᐧ ᐋ ᒋ ᒡ  ᒐ  ᐧ ᐃ ᒋ ᐦ ᐄ ᐧ ᐋ ᒡ 

ᐋᐱ ᒻᐱ ᐦ ᐃ ᑕ ᑭᓄ ᐧ ᐄ ᔨ ᒡ 

ᐊᓐᑕ ᒪᒃ ᒐ ᒋ ᓂᑎᐧᐋᐦᐃᑕᑭᓅᐧᐃᒡ ᐊᓐᔭ ᐊᔅᐱᔥ ᒥᔪᒋᔅᒑᐦᐃᑏᒡ ᐊᓂᔭᔫᐤ ᐊᔅᒋᔫᐤ ᐊᓐᒋ ᐃᔅᒋᒪᐆᒡ ᑭᔭ 
ᐃᔨᔫᐆᒡ, ᑎᑰᓐᐦ ᐧᐋᔥ ᑯᐧᑳᒌᐦᒐᒧᓐ ᐅᒡ ᐊᓐ ᐊᔅᒌ, ᒋᒃ ᒥᔭᑭᓅᐧᐃᒡ ᑭᔅᒋᐦᐅᓂᔫᐤ ᒐ ᒋ ᐧᐃᓲᐧᐋᒡ ᐊᓂᒋ ᐃᔅᒋᒪᐤ 
ᑎᐸᐦᐃᒋᒐᓲᐤ, ᐧᐋᔥ ᐧᐃᔨᐧᐋᐤ ᐧᐋᒌᒡ ᒐ ᐅᒋᒫᑭᑏᒡ ᐊᓂᔮᐦᔫᐤ ᒐ ᐃᔥ ᐃᔅᐲᐦᑕᑭᓅᐧᐄᒡ ᐊᓂᔭᐦᔫ ᐃᔮᑎᐧᐃᓂᐹᑯᒡ 
ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ᙮  ᐆ ᒫᒃ ᓂᔅᑯᒧᐧᐃᓐ ᒋᑭᔨᔭᐆᒡ ᑭᔅᒋᐅᐧᐃᓂᔨᐤ ᐊᓐᒌ ᐋᑖᒡ ᐊᓐᑦ 
ᐃᔅᒋᒪᐆᐦᐄᑕᐧᐃᓂᒡ ᐅᒥᐅᔭᒄ ᑭᔭ ᐊᓐᒋ ᑯᒍᕐᐋᔭᐱᒃ ᐧᐃᔨᐧᐋᐤ ᒑ ᒋ ᐧᐃᒋᐦᐃᐧᐋᒡ ᐋᐆᐧᐋᑎᔅᑕᑭᓅᐧᐃᔨᒡ ᑭᔭ 
ᐊᐱᒻᐱᑕᑲᓂᐧᐃᒡ᙮  ᑭᔭ ᒫᒃ ᐊᓂᒌ ᐃᔨᔨᐆᒡ ᐧᐋᐱᒪᑰᔅᑑᒡ ᐧᐃᔨᐧᐋᐤ ᑭᔭ ᑭᑏᐃᑕᑭᓅᐧᐃᒡ ᒐ ᒋ ᐧᐋᐧᐃᒋᐦᐃᐧᐋᒡ 
ᐊᓐᔭ ᐋᐱᒻᐱᑕᑲᓂᐧᐃᒡ᙮  

ᒐ ᒋ ᐃᔥ ᓇᑭᑎᐧᐋᐦᐃᑕᑭᓅᒡ
ᐊᓐ ᒫᒃ ᑭᔭ ᑯᑏᒃ ᐋᐃᔅ ᑭᓂᐧᐋᐲᑕᑯᓅᒡ ᐊᓂᐦᐄ ᐊᔅᒋᐦ ᐅ ᐊᐃᔅ ᑎᐸᓂᔅᑕᑭᓅᒡ ᐅᑦ ᑯᐹᒃ, ᐋᐆᒄ ᑭᔭ ᒐ 
ᐃᔥ ᑭᓂᐧᐋᐲᐦᑕᑯᓅᒡ ᒐ ᓂᔅᑕᒦᔅᑕᑭᓅᐦᒡ ᐊᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ ᒑ ᒋ 
ᓇᔅᒡ ᓇᑭᑎᐧᐋᐦᐃᑕᑭᓅᒡ ᐊᓐ ᐊᔅᒋ᙮  ᐅ ᒫᒃ ᒐ ᒋ ᑐᑕᑭᓅᒡ, ᐊᓂᒋ ᒫᒃ ᐧᐋᒋᒡ ᒐ ᐊᐱᑎᓯᐆᒋᒫᑭᑎᒡ ᐊᓂᔭᐦᔫᐤ  
ᐊᔅᒋᔫᐤ ᓂᑎᐧᐋᐄᑕᑰᓰᐆᒡ ᓂᑳᓐ ᒐ ᐱᒋᔅᑎᓃᒡ ᐊᓂᔭᐦᔫᐤ ᑲ ᐋᔅ ᒋᔅᒑᐦᐃᑏᒡ ᐊᓐᔭᔫᐤ ᐊᔅᒋᔫᐤ ᐆᒡ ᐊᓐᑦ 
ᐋᐦᒌ ᓇᓂᑐ ᒋᔅᒐᐦᐃᑕᑰᓂᔨᒡ ᐊᓐᔭᔫᐤ ᑲ ᐃᔥ ᒥᔅᑯᐧᐋᑖᑭᓄᐃᒡ ᒐ ᐊᔅᑎᓃᐦᒡ, ᑭᔭ ᒫᒃ ᐊᔫᐤᐦ ᒑ ᒋ ᐃᔅᑎᓂᒡ 
ᐊᓂᔭᐦᔫᐤ ᐊ ᐃᔥ ᑭᒐᔅᒑᐦᐃᑎᒦᔨᒡ ᐃᔅᒋᒫᐤ ᑭᔮ ᐃᔨᔨᐤ ᐊᓂᔭᐦᔫᐤ ᒨᔅ ᑳᑕᔩᒡ ᐊᓐᑦ ᐊᔅᒌᒡ᙮  ᒥᓐ ᒫᒃ ᑭᑎᑕᑰᓐ 
ᐊᑭᓂᐧᐋᐲᐦᑕᑭᓅᒡ ᒫᓐ ᐊᔅᑯ ᐊᓐ ᑳᐹᒡ ᐃᔅᐲᔨᒡ ᐊᓐᑖᐦ ᐃᓯᐹᒡ ᐆᑖᒡ ᑭᔭ ᐊᑰᑦ ᒑᐆᐦᑎᓂᑭᓅᒡ ᐊᓐ ᒑ ᐃᔥ 
ᑭᓂᐧᐋᐲᐦᑕᑭᓅᒡ ᐊᔫᐤ ᒐ ᒋ ᐃᔥᑎᓂᑭᓅᒡ ᐊᓐ ᑳᐦᑎᓇᓅᒡ ᐊᓐᑖ ᐃᔥ ᐹᐦᒋᐆᑖᒡ, ᑳᒡ ᒪᒃ ᒐ ᒋ ᓄᑯᓂᔩᒡ ᐊᓐᔭ 
ᑲ ᐹᐦᒡ ᐃᓯ ᐱᒪᒋᐆᒡ ᐃᔅᒋᒪᐆᒡ ᑭᔭ ᒫᒃ ᐃᔨᔨᐅᒡ᙮ 



ᐋᐧᐋᐧᐄᐦᑕᑯᓅᐦᒡ
ᐊᓐ ᒫᒃ ᒐ ᐧᐃ ᐃᔅ ᐧᐋᐧᐃᐦᑕᑭᓅᒡ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ 
ᐋ ᑎᐹᓂᔅᑖᑲᓂᐧᐃᒡ ᒑ ᑑᑕᑭᓅᒡ ᓂᓈᐦᑰᐤ ᒑᐧᑳᓐ ᐱᑯᓂᒑ ᒋᔅᑯᑎᒫᒐᐧᐃᓂᒡ 
ᑭᔭ ᒫᒃ ᐊᒪᑐᐧᐋᓅᒡ ᐊᐃᐦᑎᓇᓅᒡ ᐋᑰᑦ ᐃᔮᐲᒡ ᒑᐦ ᒌ ᑐᑕᑭᓅᒡ ᒑ ᒌ 
ᓄᑰᐦᑕᑭᓅᒡ ᐊᓐ ᐊᔅᐱᔅ ᒥᔪᓇᑰᐦᒡ ᑭᔭ ᐊᔅᐱᔅ ᒥᓯᒋᓯᒥᑭᒡ ᐊᓐ ᐊᔅᒋ 
ᐋᐦᐋᒃ ᐆᒡ ᐊᐦᒋᓄᑰᐦᑕᑯᓅᒡ ᐊᓐ ᐋ ᑲ ᐃᓯᓈᑰᒡ ᑳ ᐃᔥ ᓈᑰᒡ ᐊᓐᑕ 
ᐃᔅ ᐆᑖᒡ ᑭᔭ ᐋᐦᑎᑰᒡ ᐊᓐᔭ ᑳ ᐃᔥ ᐹᒡ ᐋᐲᐦᒋᑖᔨᒡ, ᐃᔅᒋᒫᐆᒡ ᑭᔭ 
ᐃᔨᔨᐆᒡ, ᑭᔭ ᒫᒃ ᓈᔥᒡ ᐊᐱᓯᔥ ᐊᐃᑕᐦᐃᑖᑰᒡ ᒐ ᐃᓯᓇᑰᒡ ᐊᑖᑭᐦᐃᒐᐲᔨᒡ 
ᐊᓐᑦ ᐊᔅᒌᒡ᙮  ᐊᓐ ᒫᒃ ᒐ ᐃᔥ ᒋᔅᑯᑎᒧᐧᐋᓅᒡ ᒋ ᑭ ᒋᑳᓇᑰᐦᑕᑭᓅᐤ ᐊᓐ 
ᓄᑑᐦᐆᓐ ᑭᔭ, ᓂᐦᑖᐆᐦᒋᒋᑭᓐ ᑭᔭ ᐊᓐ ᐊᔅᒌ, ᒥᒄ ᒫᒃ ᑭᔭ ᐊᓐ ᐊᔅᐱᔥ 
ᒦᐧᔮᓯᒡ ᐊᓐᑖ ᐊᓐ ᐊᒌᐆᐦᑕᒋᐦᐆᓇᓅᐤ ᐆᑖᐦ, ᐊᓐᒋ ᐋᐦᒌ ᐆᐦᑖᒌᐦᐆᒡ 
ᐃᔅᒋᒪᐆᒡ ᑭᔭ ᐃᔨᔨᐅᒡ᙮  ᐊᓐ ᒫᒃ ᐧᐃ ᐊᒥᒪᑎᐧᐋᐦᐃᑎᓈᓅᒡ, ᐄᔭᐲᐦᒡ 
ᓇᔅᑖᐦ ᑭᑦ ᑭᓂᐧᐋᐱᐦᑖᑭᓅᐤ ᐊᓐ ᐊᔅᒋ ᐊᓐ ᐊᐃᓯᓈᑰᒡ, ᑭᔭ ᒫᒃ ᐊᓐ 
ᒐᐃᔭᔅᐱᓯᓈᑰᒡ ᐊᓐ ᒑᐧᑳᓐ ᒐ ᑐᑕᑭᓅᒡ, ᑭᔭ ᒫᒃ ᒐᑎᓰᒡ ᐊᓐᒌ ᒫᓐᑖᐅᒡ᙮  
ᐋᓐ ᒫᒃ ᐆᓵᐦ ᐋᐆᒄ ᒑ ᑭᓂᐧᐋᐲᐦᑕᑯᓅᒡ ᐋᓐ ᒑᐧᑳᓐ ᐧᐋᐦᒡ ᐧᐃᑎᑕᑭᓅᒡ ᐅ 
ᐊᔅᒋ ᐋ ᑎᐹᓂᔅᑖᑲᓂᐧᐃᒡ, ᐊᓃᐃᐦ ᒑ ᒋ ᐆᑕᑎᐦᐄᑭᓅᐦᒡ ᐊᓐᐦᐄ ᑭᔭ ᑰᑏᒃ 
ᐊᐧᐃᑭᒑᔅᒐᐦᐃᑕᑭᓅᒡ᙮ ᐊᓐ ᒫᒃ ᐊᔅᐱᓴᒡ ᓂᐲ ᐊᓐᑕ ᒥᑕᐧᑳ,  ᐊᓐ ᒫᒃ ᑭᔭ 
ᓂᐲᒡ ᒑᐧᑳᓐ ᐧᐋᐦᐄᑐᑕᑭᓅᒡ, ᓈᔥᑖᐦ ᑭᔭ ᓇᔅᑕ ᑭᑦ ᐧᐃᓇᓇᑭᒋᑖᑯᓅᐤ᙮ 

ᐃᔭᐧᑳᒧᐧᐋᐧᐃᓐ
ᐋᐦᐋᑦ ᑭᔨᐧᐹ ᐊᓐᐦᐄ ᒑᐧᑳᓐᐦᐄ ᒑ ᑐᑕᑭᓂᐆᒡ ᐋᓐᒌ ᒋᑭᓂᐧᐋᐱᒫᑭᓅᐧᐄᒡ 
ᒪᓇᑖᐆᒡ ᔕᔥ ᐊᔨᔮᒡ ᑭᔅᒋᐦᐆᓂᔫᐤ ᐊᒋᑖᒡ ᐊᓐᑖ ᐊᔅᒌᒡ (ᓐᑕᐧᐃ) ᑭᔭ 
ᐋᒋᑖᒡ ᐧᐃᐧᐃᑎᒦᒡ ᐋᐦᐋᑳ ᒥᔪᒋᓯᑲᔩᒡ᙮  ᓈᔥᑖᐦ ᐋᐆᒄ ᒐ ᐧᐃᑭᓂᐧᐋᐲᑕᑭᓅᒡ 
ᑭᔭ ᓈᔅᑖᐦ ᒋᔅᑎᒪᐧᐋᐦᐄᑕᑭᓅᐤ ᐊᓐᑖᐦ ᒑ ᐆᒡ ᐅᒋᒫᐦᑭᑕᑭᓅᒡ᙮  ᐊᓐ ᒫᒃ ᐊ 
ᐃᔥ ᑰᐧᑳᑐᐧᐋᓅᒡ ᐊᓐ ᐊᔅᒋ ᐊᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ 
ᑎᐹᓂᔅᑖᑲᓂᐧᐃᒡ ᑎᑰᓐᐦ ᒦᐦᒐᑐ ᐊᓐ ᐊᑰᔅᐲᓇᑏᒡ, ᐲᑯᓐᒑᐦ ᐊᒋᔅᑳᐱᔅᑳᒡ, 
ᓂᑑᐦᐆᓐ ᑭᔮ ᐋᐦᐋᑳ ᒑᐧᑳᓐ ᑎᑰᒡ᙮  ᒋᒃ ᑐᑕᑭᓅᐤ ᒫᒃ ᐊᓐ ᒥᓯᓇᐦᐄᑭᓐ ᒑ 
ᐊᑎᐦᐄᑎᓇᓅᒡ ᐧᐃᔭᔥ ᐃᔅᐲᐃᒑ ᒑᐧᑳᓐ, ᐊᑎᑕᑭᓅᒡ ᒐᐧᑳᓐᐦᐄ ᒐ ᒋ ᐃᔥ 
ᓇᓂᑲᐦᐃᑭᓅᒡ ᑭᔭ ᒫᒃ ᒑ ᒋᐱᒋᑖᑭᓅᒡ᙮

ᐃᔅᒋᒫᐆᒡ ᑭᔭ ᐃᔨᔨᐆᒡ ᒐ ᐋᐧᐄᒡ ᐧᐃᔨᐧᐋᐤ ᐧᐋᒋᒡ ᒐ ᐧᐃᒋᐦᐄᐧᐋᒡ ᐋᐱᒻᐱᐦᐃᑕᑭᓄᐧᐄᔨᒡ 4

ᒑ ᒋ ᑎᑰᒡ ᐊᐱᑎᓯᐆᓐ
ᐋᓐ ᒫᒃ ᑯᐹᒃ ᓇᓯᓂᓪ ᐹᕐᒃ ᐊᓐᒋ ᑳᓂᐧᐋᐱᑎᒡ ᐅᔭᔫᐤ ᐊᔅᒋ ᐊ ᐃᔥ 
ᑎᐹᓂᔅᑖᑲᓂᐧᐃᒡ, ᓂᔅᑎᒻ ᐸᒋᔅᑎᓃᒃ ᐊᐧᐃᑭᓂᐧᐋᐲᐦᑕᑭᓅᐧᐃᒡ ᐊᓂᔭᔫᐤ 
ᐊᔅᒋᔫᐤ, ᐧᐃᐆᐧᐋᓯᐦᑖᐆᐤ ᑭᔭ ᒑ ᒋ ᑎᑯᓃᔩᒡ ᐊᐱᑎᓯᐅᓂᔫᐤ᙮  ᐊᐱᑎᓯᐆᓐ 
ᑭᑎᑎᑰᓐ, ᐱᑯᓂᒑ ᐊᓐᑦ ᐊᓐ ᒑ ᐆᒡ ᐅᐧᒋᒫᐦᑭᑕᑭᓅᒡ ᑭᔭ ᒫᒃ ᐊᓐᑦ ᒑ ᐅᒡ 
ᐱᒻᐱᑖᑲᓂᐧᐃᒡ᙮  ᒥᓐ ᒫᒃ ᐊᓐᒌ ᒑ ᐹᒡ ᑎᑯᓰᒡ ᒫᓐᑖᐅᒡ ᐅᑦ ᐃᐦᑖᐧᐃᓂᒡ, 
ᒑ ᑭᒌᐦᒋᐱᔩᒡ ᒑᐧᑳᓐ ᐊᓐᑕ ᒑ ᒌ ᐆᒡ ᐧᐃᒋᐦᐄᓲᑦ ᐋᐧᐋᓐ, ᐱᑯᓂᒑᐦ 
ᓂᐹᐆᑭᒦᒄ, ᒑ ᒋ ᓂᐹᐦᐋᑦ ᐋᐧᐋᓐ ᒪᓐᑖᐆᐤ, ᑭᔭ ᒫᑲ ᐊᒥᒋᓱᓇᓅᒡ, 
ᐋᐦᐋᑖᐧᐋᒑᑦ ᐋᐧᐋᓐ ᒑᐧᑳᔫᐤ ᐊᐱᒻᐱᔩᒡ ᑭᔭ ᒫᒃ ᐊᐆᐦᐋᓲᓇᓅᐧᐄᒡ ᑭᔭ ᒫᒃ 
ᐧᐃ ᒑ ᒋ ᑑᑎᒃ ᑭᔭ ᒑᐧᑳᔫᐤ ᐋᐦᐋᑦ ᔕᔥ ᑎᑯᓂᔩᒡ ᐊᓐᑕ᙮ 

ᐋᐦ ᒋᔅᑕᐃᐦᑕᑭᓅᐧᐄᒡ ᐊᓐᔭᔫᐤ ᐊᒋᓂᔅᑰᒧᓇᓅᒡ ᐆ 
ᑭᔅᒋᐦᐆᓂᐧᐋᐤ ᐊᓐᒋ ᐊᔅᑎᓯᓈᓲᒡ ᐊᓐᑦ ᐊᓐ ᒋᒥᔅ 
ᐲ ᑭᔭ ᐊᑎᒪᐱᓯᒽ ᑯᐹᒃ ᓂᔅᑯᒧᐧᐃᓂᔫᐤ
ᐊᔅᐱᔥ ᒋᑲᓇᑰᒡ ᐊ ᒥᓯᓈᑖᒡ ᐊᓐᑦ ᐊᓐ ᒋᒥᔅ ᐲ ᑭᔭ ᐊᑎᒪᐱᓯᒽ ᑯᐹᒃ 
ᓂᔅᑯᒨᓐ ᐧᐃᔨᐧᐋᐤ ᓂᔅᑎᒻ ᑎᔭᑭᓅᐧᐃᒡ ᐊᓐᑦ ᐊᓐ ᐋᐧᐃᓱᐧᐋᑕᑭᓅᒡ ᐊᓐ 
ᐊᔅᒋ ᐊᓐ ᐊ ᒋ ᐃᔥ ᑎᐹᓂᔅᑖᑭᓂᐧᐃᒡ, ᐊᒥᔭᑭᓅᐧᐃᒡ ᐃᔭᐱᒡ ᒑ ᒋ 
ᓂᑑᐦᐆᒡ ᐊᓐᑦ, ᒋᒃ ᒌᐄᓯᓇᑰᓐ ᑭᔭ ᒑ ᒋ ᑎᑰᒡ ᐊᓐ ᐊᓂᑑᐦᐅᓇᓅᒡ ᒑ 
ᒋ ᐃᑕᑯᓅᒡ ᑭᔭ ᐊᓐᒋ ᒪᓐᑖᐆᒡ, ᐧᑳᐧᔖᓐ ᑭᔭ ᒐ ᐃᓯᓇᑰᒡ ᐃᔩᒡ ᒑ ᒋ 
ᐃᓯᐲᔨᒡ ᐊᓂᔭ ᑳ ᐃᓯᐱᒪᑎᓯᔩᒡ ᐃᔅᒋᒪᐆᒡ ᑭᔭ ᐃᔨᔨᐆᒡ ᐊᓐᑖᐦ ᐃᔥ 
ᐹᒡ ᐆᑖᒡ᙮  ᐋᓐ ᒑᐧᑳᓐᐦᐄ ᒑ ᑐᑕᑭᓅᒡ ᑭᔭ ᐊᓐ ᒑ ᐃᔥ ᐅ ᐧᐃᒋᐦᐄᐧᐋᓅᒡ 
ᐊᓐᑦ ᐊᓐ ᐆᒡ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ 
ᔭᔨᑖᔨ ᓂᒥᓂᑎᐧᐋᐃᐦᑕᑰᓐ ᒑ ᒌ ᑖᑭᐦᐃᒐᐱᔩᒡ ᑭᔭ ᒫᒃ ᒑ ᒌ ᒋᐱᐦᒋᐱᔩᒡ 
ᐊᓂᑑᐦᐆᒡ ᐃᔅᒋᒪᐆᒡ ᑭᔭ ᐃᔨᔨᐆᒡ ᑭᔭ ᒫᒃ ᐊᓂᔭ ᑲ ᐃᔥ ᐹᒡ ᐆᐦᑕᒌᐦᐧᐃᒡ 
ᒐ ᒋ ᐅᓐᒋᐦᑕᑭᓄᐧᐃᔨᒡ᙮  ᐊᓐᒌ ᒫᒃ ᒑ ᐅᒋᒫᑭᑏᒡ ᔭᔨᑕᔩ ᓂᑎᐧᐋᐃᐦᑖᑯᓯᐆᒡ 
ᒑ ᒋ ᐊᐦᒋᑐᑏᒡ ᐊᓐᔭᐦ ᒑᐧᑳᔫᐤᐦ ᑳ ᐃᔥ ᐃᔮᔅᑰᔅᑖᒡ, ᔭᔨᑕᔨ ᒑ ᓂᐦᐄᐲᐦᑖᒡ 
ᒑᐦᐋᑳ ᒋᐱᐦᒋᐱᔩᒡ ᐊᓐᔭ ᐧᐃᔨᐧᐋᐤ ᐊᔅ ᒥᔫᐲᐦᐄᑰᒡ ᒑᐧᑳᔫᐤ ᐃᔅᒋᒪᐆᒡ ᑭᔭ 
ᐃᔨᔨᐆᒡ᙮

5ᐋ ᐃᔥ ᑯ ᐧ ᑳ ᑐ ᐧ ᐋᓅ ᒡ  ᒑ  ᐃᑎᓯᓈᑖ ᒡ 
ᐊ ᔅ ᒋ

ᐆᑦ ᐆ ᐊᔅᒋ ᐋ ᐃᔥ ᑎᐹᓂᔅᑖᑲᓂᐧᐃᒡ ᒐ ᐃᑎᓯᓇᑖᒡ ᓈᔥᑖ ᑭᑎᒋᔅᑎᒫᐆᓐ, ᐧᐋᔥ ᐋᐆᒄ ᒑ ᐋᐆᒡ ᒑ 
ᐋᑏᐃᑕᐱᑏᒡ ᐊᓐ ᐊᔅᒋ᙮  ᐊᓐ ᒫᒃ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ, ᐊᓐᑦ ᐊᓐ ᐧᐃ 
ᒋᒥᔅ ᐲ ᑭᔭ ᐊᑎᒪᐱᓯᒽ ᑯᐹᒃ ᓂᔅᑯᒨᓐ, ᐊᓐ ᐊᐃᑎᔅᑖᒡ ᐋ ᒋ ᐅᐧᐃᓱᐧᐋᓅᒡ ᑭᔭ ᐊᓐ ᐊᐃᓯᑭᓂᐧᐋᐲᑕᑭᓅᒡ 
ᐊᔅᒋ ᓂᒧᐧᐃ ᑭᑦ ᒋᐱᐦᒋᐱᔫᐤ ᐊᓐᔭ ᑳ ᐃᔥ ᐊᐲᒋᑖᒡ ᐊᔅᒋᔫᐤ ᐊᓐᒋ ᒫᓯᓈᓲᐦᒡ ᐊᓐᑕ ᓂᔅᑰᒧᐧᐃᓐᒡ᙮

ᐋᓐ ᒫᒃ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ, ᓈᐧᐄᒡ ᒋᐲᐃᑎᓯᓂᐦᐃᑭᓅᐤ ᐊᓐ ᐊᔅᒋ  
(ᐧᐋᐲᑦ ᒑᐃᑕᐲᒡ ᐊᔅᒋ ᒥᓯᓈᐦᐄᑭᓐ) ᐋᓐᑕ ᐊᓐ ᐋᐦᐋᑎᐸᔅᑎᓯᓈᑖᒡ ᐊᓐ ᐋᐋᐲᐦᒋᐦᑕᑭᓅᒡ ᐊᓐ ᐊᑎᐃᑖᐦᐃᑖᑰᒡ 
ᐊᓐ ᒑᐧᑳᓐ ᐊᓐᑦ ᐊᑎᑰᒡ, ᑭᔭ ᐊᓐ ᒑ ᒋ ᐃᑕᐲᐦᒋᑕᑭᓅᒡ ᐊᒋᔅᒐᐦᐄᑕᑰᒡ ᐊᓐᑦ ᐊᒋ ᐊᐱᐦᒋᑖᒡ ᐃᔅᒋᒪᐆᒡ ᑭᔭ ᒫᒃ 
ᐃᔨᔨᐆᒡ᙮

ᒑ ᐦᐋᑳ ᓇᔅᑏᔅ ᐱᒪᐦᐃᑖᑭᓅᒡ ᐊᔅᒋ
ᓂᔅᑑᔩᒡ ᑎᑰᓐ ᐋᓐ ᐊᔅᒋ, ᐧᐋᐆᔮᔅ 31.6 km2᙮ ᓂᒻ ᐋᐧᐋᓐ ᑭᑎᒋᐲᐦᒑᐤ, ᒫᓐᑖᐆᒡ, ᑭᔭ ᓂᒻ ᑮᑎᐱᒪᐃᐦᑖᑭᓅᐤ᙮  
ᒥᒄ ᒫᒃ ᐊᐆᒄ ᒑ ᒋ ᐃᔥ ᓂᑐᒋᔅᒑᐦᐃᐦᑖᑭᓅᒡ ᐆᑦ ᐅ ᐊ ᒋᓂᔅᑰᐧᐋᔭᐦᐃᑕᑯᓅᒡ ᐊᓐᑖ ᐊᓐ ᐧᐋᒌᒡ ᐧᐋᒋᒫᑭᐦᑏᒃ 
ᐊᓂᔭᔫᐤ ᐊᔅᒋᔫᐤ᙮  ᐊᓐᐦᐄ ᓂᔅᑎᒻ ᓄᓲᐤ ᓈᔅᒡ ᐧᐋᓈᓇᑭᒌᐦᑖᑭᓅᒡ ᐊᐆᑰᓐ ᐊᓐᐦᐄ ᐊᒌᔅᑳᐱᔅᑳᒡ ᐊᓇᐦᐄ ᔭᔨᑑ 
ᐋᐦᑏᑰᒡ ᐊᓐᑦ ᐧᐋᐱᒪᑰᔅᑑᓰᒡ ᓯᐲ᙮  ᐋᑰᑦ ᐧᐋᔥ ᐧᐋᒋᔅᑑᓂᐦᒡ ᐱᔭᓲᒡ ᐱᑰᓐᒑ ᐊᓐ ᓵᑰᑎᒽ  ᑭᔭ ᐊᓐ ᐋᐲᐦᑑ 
ᑲᐃᓯᑎᒡ ᒥᒋᓲᐤ᙮  ᐆᐦᐄ ᒫᒃ ᐊᒋᔅᑳᐱᔅᑳᒡ ᐋᑰᑦ ᑭᔭ ᓂᓈᑰᐤ ᒑᐧᑳᓐᐦᐄ᙮ 

ᐊᓐ ᒫᒃ ᓂᔅᑑ ᐋᐦᑎᑰᒡ ᐋᑎᓯᓈᑖᒡ ᐊᔅᒋ ᐊᐆᑰᓐ ᐊᓐᐦᐄ ᑲᓇᐆᒡ ᒥᓂᔅᑎᒄ ᐊᓐ ᑳᐊᑰᐦᑏᒡ ᐃᔭᑎᐧᐃᓂᐸᑰᒡ᙮  
ᐊᑰᑦ ᑭᔭ ᐆᑦ ᐃᔭᐱᒡ ᓈᐦᑖᐆᒋᐦᒋᑭᓐ ᐧᐃᒥᓇᒋᐦᑖᑭᓅᒡ ᑭᔭ ᐧᐋᒋᔅᑑᓂᒡ ᐊᓐ ᓯᓯᐱᒡ ᒥᓯᐱᒡ᙮    



ᐋᐦᐋᑲ ᓇᔅᒡ ᓇᓇᑭᒋᐦᑕᑭᓅᒡ ᐆ ᐊᔅᒋ 
ᐊᓐ ᔭᔨᑕᐄ ᒐ ᐃᔥ ᑭᓇᐧᐋᐱᐦᑕᑭᓅᒡ ᐋᓐ ᐊᔅᒋ (11,952.8  km2) 
ᐊᑯᑦ ᒫᓯᓇᑖᒡ ᐊᓐᑕ ᐲᐦᒡ᙮  ᐆ ᐆᐦᑦ ᒪᓯᓈᑖᒡ ᐋᐧᐃᒥᓈᒌᑕᑭᓅᒡ ᒑᐧᑳᓐᐦᐄ 
ᐊᓐᑕ ᐋᑎᑰᒡ, ᐋᐦᒋ ᑏᑰᒡ ᐊᓐᑦ ᑳᒡ ᐊᐧᐃᒥᓈᒌᐦᑖᒡ ᐊᓐᒌ ᐃᔮᑎᐧᐃᓂᐹᑯᒡ 
ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ, ᐲᑰᓐᒑ ᐧᑳᐧᔖᓐ ᐋᐦᐋᑳ 
ᓂᑎᐧᐋᐃᒫᑭᓅᒡ ᐅᑕᐸᓂᔥ ᒑ ᒋ ᐱᐸᒥᐲᐦᐃᑦ ᐆᑦ ᐲᒡ᙮  ᓇᔥᒡ ᒦᒄ ᐊᐱᓯᔥ 
ᑭᑎᑑᑕᑭᓅᐤ ᒑᐧᑳᓐ ᐆᑦ, ᓂᒻ ᑭᑎᒋᓂᐸᓅᐤ ᐆᑦ᙮ 

ᓂᒻ ᓇᔥᒡ ᓇᓇᑭᒋᐦᑕᑭᓅ ᐅ ᐊᔅᒋ 
ᐅ ᐧᐃ ᒐ ᐃᔥ ᑭᓂᐧᐋᐲᐦᑕᑭᓅᒡ ᐊᔅᒋ,  ᐊᐆᒄ ᒐ ᐃᔥ ᑭᓂᐧᐋᐲᐦᑖᑭᓅᒡ, 
ᐋᐦᐋᑳ ᓇᔥᒡ ᐧᐃᓇᓇᑭᒋᐦᑖᑭᓅᒡ᙮  ᒫᒨ ᒫᒃ ᑯᐧᑖᔅᒡ ᐄᐦᑎᓐ ᐃᑎᓯᓈᑖᐆᐤ ᑭᔭ 
ᐧᐋᐆᔮᔅ 3,557 km2 ᐃᔅᐱᔥ ᐊᑰᓃᐦᐃᒐᐱᔫᐤ ᐊᔅᒌᒡ᙮  ᐋᐦᐋᑳ ᐧᐃᔅᐱᔥ 
ᓇᓇᑭᒋᐦᑖᑭᓅᒡ ᐊᓐ ᐧᐃ ᒪᓯᓈᑖᒡ ᐆᑦ ᓂᔅᑎᒻ, ᐅ ᐧᐃ ᑭᑎᓇᐦᐋᔨᐦᑕᑰᓯᐤ 
ᒑ ᒋ ᐱᐸᒪᐱᔩᑦ ᐅᑕᐸᓃᔅ (ᑲᐱᒥᐦᔭᒥᑭᒡ, ᔅᑮᑑ, ᑭᔭ ᐆᑦ) ᑭᔭ ᒑ ᒋ 
ᐅᓯᐦᑖᑭᓅᒡ ᐊᓂᐸᐧᐋᒑᓅᒡ ᑭᔭ ᒫᒃ ᐊᐧᐃᒋᐧᐋᒐᓅᒡ ᒥᒋᐧᐋᑉ᙮  ᐊᑰᑦ ᐆᑦ 
ᐧᐋᒌᒡ ᒑ ᐆᒡ ᐱᒥᐲᔩᒡ ᐊᓐ ᐊᒨᑎᓯᐧᐋᓅᒡ ᓂᓈᐦᑰᐤ ᐊᓐ ᐊᐃᓯᓇᑰᒡ 
ᐊᓐ ᐊᔅᒋ, ᑭᔭ ᒐ ᒋ ᐅᒋᐧᑳᒐᓅᒡ ᐧᑳᐧᓵᓐ ᐊᓐᑦ ᐊᓐ ᒐ ᐱᒋᓲᐧᐋᑕᑭᓅᒡ 
ᐋᐆᒋᐧᑳᒋᑲᓇᓅᒡ᙮ 

ᐋᓐ ᒑᐧᑳᓐ ᒑ ᐃᔥ ᐱᒻᐲᐦᐄᑕᑭᓅᒡ
ᐊᓐ ᐊᔅ ᑰᐧᑳᑐᐧᐋᓅᒡ ᐋᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ 
ᑎᐹᓂᔅᑖᑲᓂᐧᐃᒡ, ᒫᒨ ᓇᐧᐃᔨᒡ ᒥᓯᓇᑖᐤ ᐊᓐ ᐊᔅᒋ ᐧᐋᐆᔭᔥ ᐊᔅᒋ 
ᑎᐱᐦᐄᑭᓐ 7.5 km2᙮  ᒋᑭ ᑎᑰᓐ ᐊᑑᐤ ᒑ ᒋ ᒥᔫᔨᐧᐋᒡ ᒑ ᒋ ᐧᑖᐦᐆᒦᑮᒡ 
ᑳᐱᒫᐦᔮᒥᑮᒡ, ᑭᔭ ᒫᒃ ᐊᐃᓯᓈᑰᒡ ᒑ ᒋ ᒫᓂᒐᓅᒡ᙮  ᐊᑑᐤ ᑭᑎᒥᐧᔮᔨᒨᒥᑭᓐ 
ᐊᓂᐦᐄ ᒑ ᐧᐃᒋᐧᐋᒐᓅᒡ ᒑ ᐃᔩᒡ ᐊᓐᑦ ᐧᐃ ᐅᑦ ᒫᒡ ᑳ ᒥᓯᓇᑖᒡ ᐊᓐ ᒐ 
ᐃᔥ ᑭᓂᐧᐋᐲᐦᑖᑭᓅᒡ ᐊᔅᒋ᙮

ᐋ ᐃᔥ ᑯᐧᑳᑐᐧᐋᓅᒡ ᒑ ᐃᑎᓯᓈᑖᒡ ᐊᔅᒋ 5

6ᐋ ᐃᔥ ᑯ ᐧ ᑳ ᑐ ᐧ ᐋᓅ ᒡ  ᒑ  ᐃᓯᓈᑰ ᐦ ᑕ ᑭᓅ ᒡ

ᐋᓐ ᒫᒃ ᒐ ᐃᓯᓈᑰᒡ ᐊᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ ᒑ ᑎᑕᑭᓅᒡ ᒑ ᒋ 
ᒧᒋᐄᐧᐋᒡ ᐋ ᐸᓯᐧᐋᑭᓄᐧᐃᒡ ᒪᓐᑖᐆᒡ ᒐ ᒋ ᐧᐃ ᐧᐋᐲᑏᐦᒡ ᐊᓐᔭ ᐊᔅᐱᔅ ᓇᔅᒡ ᒥᑎᔅᑯᒥᑲᔨᒡ ᐊᔅᒋᔫᐤ, ᑭᔭ ᒫᒃ 
ᐊᔫᐤ ᓇᔅᒡ ᐊᐧᐃᑭᓂᐧᐋᐦᐃᑖᑭᓅᒡ ᐊᓐ ᐊᐃᓯᓈᑰᒡ ᑭᔭ ᒫᒃ ᐊᓐᑕ ᐋ ᒋ ᐆᐦᑖᒌᐧᐃᒡ ᐧᐋᔅᑭᒡ ᐃᔅᒋᒪᐆᒡ ᑭᔭ 
ᐃᔨᔨᐆᒡ (ᐧᐋᐲᐦᑦ ᐊᑦ ᒑ ᐃᓯᓈᑰᐦᑖᑭᓅᒡ ᐊᔅᒋ ᐊᒥᓯᓈᑖᒡ)᙮  ᐋᐦᐋᑳ ᒥᓐ ᐧᐃ ᐆᐧᐋᐃᑲᐴᑖᑭᓅᒡ ᐧᐋᔅᑳᐦᐃᑭᓐ 
ᐊᓐᑕ ᐊᓐ ᐲᒡ ᐊᔅᒋ, ᐋᐆᒄ ᐊᑕᔨᐦᑖᑭᓅᒡ ᐊᓐ ᒑ ᐊᐲᐦᒋᑕᑭᓅᒡ ᐊᓐ ᔕᔥ ᒋᓵᒡ ᒑᐋᐲᐦᒋᑕᑭᓅᒡ ᐧᐋᔅᑳᐦᐃᑲᓐ᙮  
ᐊᓐᒋ ᒫᒃ ᐧᐋᒋᒫᐦᑭᑏᒡ ᐆᐦᐄ ᐊᔅᒋ ᐊᐃᓯᑎᐸᓂᔅᑕᑭᓅᒡ ᐧᐃ ᐅᑎᓂᒐᐆᒡ ᔕᔥ ᐦᐋᑎᑯᓂᔩᒡ ᐆᒋᐧᑳᒑᐆᑭᒥᒄ ᑭᔭ 
ᒫᒃ ᑯᑏᒃ ᐧᐋᔅᑲᐦᐃᑭᓇᔅ ᔕᔥ ᐋᐦ ᒋᒥᑕᔩᒡ᙮  ᐸᑎᔥ ᒫᒃ ᒋᐆᑎᓂᒑᓅᑖᐧᐋᐤ, ᐊᓂᒋ ᑕᐱᐧᐋᐆᓰᒡ ᐊᓂᔭᔫᐤ ᐃᔥ 
ᐃᔮᒡ ᑭᔅᒋᐦᐅᓂᔫᐤ ᐊᓐᔭ ᑳ ᐃᔥ ᐃᔭᒡ ᐊᓐᑖ ᐋᔥ ᒥᓯᓈᑖᐄᒡ ᐊᓐᑕ ᐊᓐ ᐊᐧᐃᓲᐧᐋᑖᑭᓅᒡ ᐊᔅᒋ ᐅ ᐊᔥ 
ᑎᐹᓂᔅᑖᑲᓂᐧᐃᒡ᙮

ᒑ ᐃᔥ ᐱᒻᐱᑐᐧᐋᑲᓂᐧᐃᒡ ᐊᓐᒌ ᒪᓂᑖᐆᒡ
ᐋᓐ ᒫᒃ ᐧᐋᒌᒡ ᒑ ᑎᑰᒡ ᐊᐆᒡ ᐱᒻᐱᑕᑯᓅᒡ ᐊᓐ ᐊᔅᒋ, ᐊᓐᑕ ᐆᒥᐆᔮᒄ ᐊᑯᑦ ᒋᐱᐦᑎᑰᓐ᙮  ᐊᓐᒋ ᒫᒃ ᒪᓐᑖᐆᒡ 
ᐊᑰᑦ ᒐ ᐆᐦᑎᓃᒡ ᒑᐧᑳᔫᐤ ᐊᓐᔭ ᒐᓂᑑᐧᐋᐃᐦᑏᒡ ᐊᓂᔭ ᐋ ᐸᒋᒧᑎᓯᐧᐋᒡ, ᑭᔭ ᐊᑰᑦ ᒑᑏᑰᒡ ᐊᓄᑰᐦᑖᑭᓅᒡ 
ᒋᒋᐧᐋᐦ ᒐ ᑎᑰᒡ ᐊᓐ ᑕᓐ ᐊᓯᓈᑰᒡ ᐊᓐ ᐊᔅᒋ ᑭᔭ ᐊᓐᔭ ᑳᐆᑕᒋᐆᑦ ᐃᔅᒌᒪᐤ ᑭᔭ ᒫᒃ ᐃᔨᔨᐤ᙮  ᒥᓇ ᒫᒃ 
ᒥᓯᓇᐦᐃᒐᐆᑭᒥᒄ ᑭᔭ ᐊᓐ ᐊᐆᐧᐋᓯᐦᑖᑭᓅᒡ ᒑᐧᑳᓐ ᐃᔭᐲᒡ ᑭᑎᑎᑰᓐ᙮  ᒥᓐ ᑯᑎᒃ ᐃᔭᐲᒡ ᑭᑎᑕᑭᓅᐤ ᐊᓐᑖ 
ᑯᒍᕐᐋᔮᐱᒃ-ᐧᐋᐱᒪᑰᔅᑑᒡ᙮

ᒑ ᒋ ᐆᒡ ᐄᑑᐦᑖᓅᒡ
ᐊᓐᑖᐦ ᒑ ᒌ ᐆᒡ ᐄᑑᐦᑖᓅᒡ ᐆᑦ ᐊᐆᒄ ᐧᐋᔥ ᐧᐋᒡ ᑎᑕᑭᓅᒡ ᐆ ᐆᑦ ᐋᔅᒋ ᐊ ᐃᔥ ᑎᐹᓂᔅᑖᑲᓂᐧᐃᒡ᙮  
ᒪᒥᐦᒐᑑᐄᒡ ᒫᒃ ᒋᒃ ᒋᐦᐄᑑᐦᑖᓅᐤ ᐆᑦ, ᒦᒄ ᐊᓐ ᐊᑭᓂᐧᐋᐲᐦᑕᑮᓅᒡ ᐊᔭᔅᐲᐦᑕᔭᒡ ᑭᔭ ᒪᒃ ᑖᓐᑖ ᐧᐃ ᐊᓐ 
ᐧᐋᐃᓯᒧᑎᓯᐧᐋᑦ ᒪᓐᑖᐅᐤ᙮  ᐊᓐᐦᐄ ᒫᒃ ᐄᐦᑕᐧᐃᓐ ᐅᒥᐅᔮᒄ, ᑯᒍᕐᐋᔭᐱᒃ ᑭᔭ ᐧᐋᐱᒪᑯᔅᑑᔨ ᐊᑰᑦ ᐧᐋᒋᒡ ᒑ ᒋ ᐆᒡ 
ᐃᑐᑖᑦ ᐊᓐ ᒪᓐᑕᐆᐤ᙮ 



ᐊᓐ ᒫᒃ ᐧᐋᒌᒡ ᒑ ᒋ ᐃᑑᑖᑦ ᐋᐧᐋᓐ ᐊᓐᑕ ᐃᔮᑎᐧᐃᓂᐹᑰᒡ ᑭᔭ ᒫᒃ ᐊᓐᑕ 
ᐧᐊᐱᒪᑰᔅᑑᓰᒡ ᐊᓐᑖ ᐅᒡ ᑭᑦ ᒋᐆᒌᐃᑑᐦᑖᐤ ᐅᒥᐅᔮᒄ, ᒥᒄ ᒫᒃ ᐃᔭᐲᒡ ᑭᑦ 
ᒋᐆᒌᐃᑑᐦᑖᐤ ᐊᓐᑖ ᐆᒡ ᑯᒍᕐᐋᔭᐲᒃ᙮  ᓈᐦᐋᐤ ᒥᑖᐦᑑ ᐊᔅᒋᐤ ᑎᐱᐦᐃᑭᓐ 
ᑳᑎᐦᐧᑳᒡ ᐄᔅᐧᑳᐤ ᐊᓐ ᒫᔅᑭᓅᐤ ᐋᐦᑎᑰᒡ ᐊᓐᑦ, ᐆᒡ ᐅᒥᐅᔮᒃ ᐊᓐᑕ 
ᐃᔥ ᐊᑎᒪᐱᓯᒽ ᐋᐧᐋᐧᑳᑭᒫᒡ ᐃᔭᑎᐧᐃᓂᐹᒄ᙮ ᐋᑯᐦᑦ ᒫᒃ ᐆᒡ ᐊᓐᑕ ᐅᑦ 
ᒋᐱᐋᐱᑎᓐ ᐊᓐᑖ ᐧᐋᐧᐋᐲᐦᑏᒃ ᐊᓂᐱᓃᒡ ᐧᐃ, ᐊᐳᐳᓂᔨᒡ ᐧᐃ ᔅᑭᑑᐤ 
ᒋᐱᐦᐋᐱᒋᐦᐋᐆᒡ᙮

ᐋᓐ ᒫᒃ ᐧᐃ ᐧᐃᔭᓴᑭᒦ, ᐊᓐᑖᐦ ᐄᐦᑖᒑ ᐧᐋᐱᒪᑰᔅᑑᐦᒡ ᐋᑰᑖᐦ ᒑ ᒋ ᐆᒡ 
ᓇᑎᐦᐃᑭᓅᒡ, ᐋᐧᐋᓐᒋ ᐋᒥᔫᒋᔅᒐᐦᐄᑏᒡ ᐊᓐᔭ ᐊᔅᒋᔫᐤ ᒑ ᐃᑑᐦᑎᐦᐋᒡ ᐊᓐᔭ 
ᒪᓂᑕᐆᐦ᙮  ᐃᔭᐲᒡ ᒫᒃ ᐃᓯᓇᑰᓐ ᐊᓐᑖ ᐅᒥᐆᔮᒄ ᒑ ᒋ ᐄᑑᐦᑖᓅᒡ᙮

ᒫᐧᑳᒡ ᒪᒃ ᐊᓂᐱᒡ ᐊᓐ ᐧᐃᔭᓯᑭᒦ, ᓅᒋᒥᐆ ᑲᐱᒥᔭᒦᑭᒡ ᑭᔭ ᒫᒃ ᓂᐲᐦᒡ 
ᑳᐧᑖᐦᐅᒥᑭᒡ ᑭᑎᒋᐦᐋᐱᑎᓐ ᐊᓇᑎᐦᐃᑭᓅᒡ, ᒥᒄ ᐊᓐᑕ ᐋᐦᒋ ᐆᐧᐋᔭᐲᐦᑖᑭᓅᒡ᙮  
ᒫᐧᑳᒡ ᐊᐳᐲᒡ ᐊᓐ ᐧᐃᔭᓴᑭᒦ ᐃᔭᐲᒡ ᑭᑎᒋᓈᑎᐦᐃᑭᓅᐤ ᔅᑭᑑᒡ ᐋᐦᐋᐱᑎᓰᒡ᙮  
ᐋᓐ ᒫᒃ ᐧᐋᒌᒡ ᐃᔭᐱᑏᒡ ᐊᐃᔅᐱᓇᓅᒡ ᐊᓐᑕᐦ ᐊᓐ ᐧᐃᔭᓴᑭᒥᔅᑎᒄ ᑭᔭ 
ᐊᓐ ᐃᔭᔅᒎᓐ ᓯᐱ, ᒋᒃ ᒋᒋᓂᐧᐋᒋᐦᑖᑭᓅ ᐊᓐ ᒐ ᐃᓯᐱᓇᓅᒡ᙮ 

ᐋᓂᐸᓅᒡ:  ᒑᐧᑳᔫᐤ ᒥᓯᐧᐋ ᐋᐧᐋᓐ ᒐ 
ᐋᐋᐱᒋᐦᑖᐦᑦ
ᐊᓐ ᒑᐦᐋᑳ ᓇᔥᒡ ᐊᓯᓇᑰᐦᑖᑭᓅᒡ ᐊᓐ ᐊᔅᒋ, ᒋᑭᑎᑕᑭᓅᐤ ᐊᓐᑕ ᒑ 
ᒋ ᓂᐸᓅᒡ ᐊᓐᑕ ᐲᒡ ᐊᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ 
ᐋ ᑎᐹᓂᔅᑖᑲᓂᐧᐃᒡ, ᐧᐃᓴ ᐊᓐᑕ ᐊᔅᒋᒡ᙮  ᒥᒄ ᒫᒃ, ᒋᒃ ᓂᔭᔨᓐ ᐊᓐ 
ᐊᓐᑕ ᒐᑎᑕᑭᓅᒡ ᐊᓂᐸᓅᒡ ᒑ ᒋ ᒥᐧᔮᔨᒨᒡ ᑭᔭ ᒑ ᑎᑯᓂᔩᒡ ᐊᓐᑕ ᐅᒡ 
ᐱᒥᐱᐦᑕᑭᓅᒡ ᒑᐧᑳᔫᐤ ᐊᓂᑎᐧᐋᐦᐃᑏᒡ ᐊᓐᒋ ᒪᓂᑕᐆᒡ᙮  ᐆᐦᐄ ᒫᒃ ᒐ 
ᐃᓯᓇᑰᒡ ᐊᓐᑕ ᐊᓂᐸᓅᒡ ᒐ ᒋ ᒥᔪᔨᑰᒡ ᐊᓐᒋ ᒪᓂᑕᐆᒡ ᒐ ᒋ ᒥᐧᔭᐦᐃᑏᒡ 
ᑭᔭ ᒑ ᒋ ᒥᐧᔮᔨᒨᒡ, ᐋᐦᐋᑲ ᑯᔅᐱᓇᑎᑰᓂᔨᒡ᙮ 

ᓂᐧᔖᔥᒡ ᑭᑎᑕᑭᓅᐤᐦ ᐆᒋᑎᑯᐦᐃᑭᓐᔅ ᐋᓐ ᐊᓐᑕ ᒐᐱᒥᔅᑳᓇᓂᔅᒋᐆᒡ ᑳᔮᑭᔨᐤ 
ᑭᔭ ᒫᒃ ᐅᑎᔨᐤ ᐋᐦᐋᐱᑎᒡ, ᐸᔩᒄ ᐊᓐᑕ ᐊᐆᒡ ᐧᐃᔨᐧᐋᒡ ᐧᐋᐱᒫᑯᔅᑐᓯᒡ 
ᓯᐱ, ᓂᓲ ᐊᓐᑖᐦ ᔭᔭᐤ ᐃᔮᑎᐧᐃᓃᐹᑰᒡ, ᓂᓲ ᐊᓐᑖᐦ ᐋᐊᑎᔭᔨᑲᒪᔭᒡ 
ᐧᐃᔭᓴᑭᒦᔅᑎᑰᒡ ᑭᔭ ᐸᔨᒄ ᐊᓐᑕ ᐧᐃᔭᓴᑭᒦᒡ᙮  ᐸᔨᒄ ᒫᒃ ᐊᓐ ᐆᒋᑎᑯᐦᐃᑭᓐ 
ᑭᑎᒋᒥᑕᑭᓅᐤ ᐊᓐᑕᐦ ᐧᐃᐧᐃᑎᒫᐦ ᐊᓐ ᐊᐃᓯᐧᑳᑐᐧᐋᓅᒡ ᒐᑎᑰᒡ ᐊᓐᑦ ᐊᔅᒋ 
ᐊᑎᐲᐦᑕᐱᓇᓅᒡ ᐋᓐ ᐧᑳᑯᔅᒎᓐ᙮  ᐋᓐ ᒫᒃ ᒐ ᐃᔅᐱᔕᐲᑑᒡ ᐊᓂᐦᐄ 
ᐆᒋᑎᑰᐦᐃᑭᓐ ᐊᓐ ᑭᑎᑭᓂᐧᐋᐲᐦᑕᑭᓅᐤ ᐧᐃᔨᐧᐋᐤ ᐊᓐᒌ ᒪᓂᑕᐆᒡ ᒐ ᐃᔥ 
ᒥᔪᔨᑰᒡ, ᒑᐦᐋᑳ ᑯᔅᐱᓇᒋᐦᐄᑯᒡ ᑭᔭ ᒪᒃ ᒑᐦᐋᑲ ᐧᐋᐧᐃᔅᑐᐧᐃᔨᑰᒡ᙮ 

ᐊᓐ ᒫᒃ ᐧᐋᔅᑲᐦᐃᑭᓐᔅ ᒐᒥᑖᒡ ᐊᓐᑦ ᓴᑭᐦᐃᑭᓐᒡ  ᑳᐆᔅᑳᑎᑲᒃᒪᐆᒡ ᒥᒄ ᐊᐱᓯᔅ 
ᑭᑦ ᒋᑐᑕᑭᓅᐤ ᒑᐧᑳᓐ ᐆᑦ᙮ ᒥᒄ ᐋᑎᑯᐧᐋᓯᒡ ᒪᓂᑕᐆᐦᒡ ᑭᑎᒋᑕᐆᒡ ᐧᑳᐧᓵᓐ ᒥᒄ 
ᐋᐧᐃ ᐆᒋᐧᑳᒑᒡ᙮

ᑭᑦ ᒋ ᐱᐸᒥᐦᐃᑖᐆᒡ ᑭᔭ ᐊᓐᒋ ᒪᓂᑖᐆᒡ᙮  ᑭᑦ ᒋᑑᒡ ᐅᔭᔫᐤ ᐧᐃᑎᐧᑳᐧᐋ 
ᑭᔨᐧᐹ᙮  ᑭᑎᑎᑰᓐ ᐆ ᒑᐦ ᒋ ᑎᓇᓅᒡ ᐆ ᐆᑦ ᒑ ᐃᔅᐱᓵᒡ ᐊᔅᒋ 
ᐊᓐ ᑲ ᐃᔅᑯ ᒥᓯᓂᐦᐃᑯᓅᒡ, ᐊᓐ ᐋᐦᒌ ᐃᑎᓯᓇᐦᐃᑭᓅᒡ ᑭᔭ ᐋᐦᐋᑖᑳ 
ᐆᐦᒌᐄᑎᓯᓂᐦᐃᑭᓅᒡ᙮  ᐊᓐᑕ ᒫᒃ ᐊᓐ ᐋᐦᐋᑳ ᐆᒡ ᐃᑎᓯᓈᐦᐃᑭᓅᒡ, ᐊᓐᒋ 
ᒪᓂᑖᐆᒡ ᒋᒃ ᐃᔨᑕᑭᓅᐧᐃᒡ ᒑ ᒋ ᐧᐋᐧᐋᐲᐦᑏᒡ ᐊᒥᔅᑯᔅᑯᑕᒡ ᑭᔭ ᒫᒃ ᔕᔥ 
ᐊᓂᑕ ᐃᔥ ᐹᒡ ᐆᑖᒡ ᐋᐦᒋ ᐧᐃᒋᓇᓄᐧᐃᔨᑰᐱᓈ᙮  ᑭᑦ ᑭ ᒐᔅᒋᓂᐧᐋᐦᒋᑖᑭᓅᐤ 
ᑖᓐᑦ ᐊᓐ ᒑ ᒋ ᐅᐧᐃᒋᓈᓅᒡ ᐊᓐᑕ ᐊᓐ ᒑ ᐃᔅᒋᒪᓇᓂᔅᒋᐆᒡ ᐊᔥ 
ᑯᐧᑳᑐᐧᐋᓅᒡ, ᑳᔮᑭᔨᐤ ᑭᔭ ᒫᒃ ᐅᑎᔨᐤ ᐋᐦᐋᐱᑎᒡ᙮ 

ᐋ ᐃᔥ ᑯᐧᑳᑐᐧᐋᓅᒡ ᒑ ᐃᓯᓈᑰᐦᑕᑭᓅᒡ 6

ᐊᓐᑕ ᐋᐦᒌ ᐱᒨᐦᑖᒡ ᐊᓐᑕ ᐃᔥ ᐹᒡ ᐧᐋᔅᑮᒡ 
ᓂᔅᑏᒻ ᑳᐦᑎᑰᓰᒡ
ᐋᓐ ᐃᔮᑎᐧᐃᓂᐹᑯᒡ ᑭᔭ ᐧᐃᔮᓵᑲᒥᒡ ᐊᔅᒋ ᐋ ᑎᐹᓂᔅᑖᑲᓂᐧᐃᒡ, ᑭᔭ ᒫᒃ 
ᐊᓐ ᐊᑭᓂᐧᐋᐱᐦᑕᑭᓅᒡ ᐄᔭᐦᑎᐧᐃᓂᐹᑰᐤ ᐊᐆᒄ ᐧᐋᒌᒡ ᑳᓂᒋᔅᑳᑐᓇᓅᒡ ᑭᔭ 
ᐊᑰᑦ ᑳ ᒥᔅᑯᑎᓂᒪᑐᓇᓅᒡ, ᐊᓐᐦᐄ ᒫᒃ ᓯᐲᐦ ᐊᐆᑰᓐ ᑳᐦᐋᐱᐦᒋᑕᑭᓅᒡ ᒑ 
ᒋ ᐊᑎᓇᓇᑎᐦᐃᑭᓅᒡ ᐊᓐᐦᐃ ᑯᑎᒃ ᐋ ᐆᑎᓇᓱᓇᓅᒡ᙮  ᐊᓐ ᒫᒃ ᓂᐲᒡ 
ᐊᒋᐱᒥᔅᑲᓅᒡ ᐆᑦ ᐆ ᐊᔅᒋ, ᑳᐦᐃᑎᐦᑎᑰᒡ ᒑᐧᑳᓐ ᒑ ᐊᑦ ᐃᔮᐱᑏᒡ ᐊᑑᐤ 
ᑲᒥᔫᔨᐧᐋᒡ ᐧᐋᐦᔫᐤ ᒑ ᒋ ᐃᐦᑎᐧᐃᔨᓲᓇᓅᒡ, ᑭᔭ ᐊᐆᑰᓐ ᐃᔭᐲᒡ ᑳᐊᐱᑏᒡ 
ᐊᓂᔭ ᔕᔥ ᐧᐋᔅᑮᒡ ᐆᑦ ᐃᔥ ᐹᒋ ᐆᑖᒡ ᑳᐊᐱᒌᐦᑖᒡ ᐊᓐᒋ ᓂᔅᑎᒻ 
ᑳᐦᑎᑰᓰᒡ᙮

ᐊᓐᐄ ᒫᒃ ᐄᔭᑎᐧᐃᓂᐹᒄ ᑭᔭ ᐊᓐ ᐧᐃᔭᓴᑭᒦ ᓇᔅᑖᐦ ᒥᐧᔮᐆᐤ ᐊᐱᐸᒥᔅᑲᓅᒡ 
ᑳᔮᑭᔨᐤ ᐃᔅᒋᒫᐤ ᐆᑦ, ᐊᓐ ᒫᒃ ᓯᐲ ᐹᒥᒎᒡ ᐆᑦ ᐅ ᐧᐃᔭᓴᑭᒦ ᐊᓐᑕ ᐃᔥ 
ᐃᔭᑎᐧᐃᓂᐹᑰᒡ, ᐊᑑᐤ ᒥᐧᔮᐤ ᐆᑦ ᑭᔭ ᒫᒃ ᐃᔭᐲᒡ ᒑᐦ ᒋ ᐲᐆᑖᑭᓅᒡ 
ᑳᔮᑭᔨᐤ ᐃᔅᒋᒫᐤ ᐆᑦ ᐋᐦᐋᐲᐦᑏᒡ᙮

ᐋᓐ ᒫᒃ ᐧᐃ ᒑᐧᑳᓐ ᐊᔅᒌᒡ ᒑ ᒋ ᐃᐦᑑᑕᑭᓅᒡ, ᐊᓐᑦ ᐄᔭᑎᐧᐃᓂᐸᑰᒡ ᑭᔭ 
ᐧᐋᐱᒫᑯᔅᑑᓯᒡ ᐋᑰᑦ ᐊᐃᓯᓇᑰᒡ ᒑ ᒋ ᑎᑕᑭᓅᒡ ᐧᐋᐃᐱᔅᒋᔅ ᑭᔭ ᒫᒃ ᓈᐆᓴᔅ 
ᓂᓈᐦᑰᐤ ᒑᐧᑳᓐᐦᐄ ᐊᐃᑐᑕᑭᓅᒡ (ᐊᐱᐧᐹᒨᐦᑖᓅᒡ ᐊᔫᐤᐦ ᐊᓵᓵᑭᒋᐧᐋᓅᒡ, 
ᐊᑭᒐᑭᓴᒪᓅᒡ, ᒋᓰᐱᔫᐤ ᐋᓴᒦᒡ ᐋᐦᐋᐱᒋᐦᐋᑭᓅᐧᐄᒡ), ᐊᓐ ᓇᔥᒡ 
ᐊᒥᒥᔪᑕᐆᐦᑳᒡ ᑭᔭ ᒫᒃ ᓇᔥᒡ ᐊᒥᔪᓇᑰᒡ ᐊᑭᓂᐧᐋᐱᐦᑖᑭᓅᒡ᙮ 

ᒫᒡ ᒫᒃ, ᒋᑭᒌᓯᓈᑰᓐ, ᐋᐦᑖᒡ ᐧᐃ ᐋᐧᐋᓐᒌ ᐊᒋᔅᒋᓄᑕᐦᐄᐧᐋᒡ 
ᐊᒥᔫᑭᒑᔅᒐᐦᐄᑏᒡ ᐊᔅᒋᔫᐤ, ᒑ ᒋ ᐧᐃᒋᐦᐄᐧᐋᓐ ᑭᔭ ᒌ ᒑ ᒋᔅᒐᐦᐃᑎᒥᓐ 
ᑭᔭ ᒋ ᑖᓐ ᑳ ᐃᓯᓇᑯᓂᔩᒡ ᐅᐱᒪᑎᓯᐆᓂᐧᐋᐤ ᐊᓐᔭ ᑭᔭ ᑲ ᐸᒡ 
ᐃᑕᐱᑎᓰᒡ ᐃᔅᒋᒪᐆᒡ ᑭᔭ ᐃᔨᔨᐆᒡ, ᐧᑳᐧᓵᓐ ᐊᑎᒧᒡ ᐋᐦᐋᐱᒋᐦᐋᑭᓅᐦᐃᒡ 
ᐊᐱᒥᐱᔨᓇᓅᒡ, ᐊᐆᒋᐧᑳᒐᓅᒡ ᐸᔨᒄ ᒋᓯᑳᐤ, ᐊᓂᐸᓅᒡ ᑰᓐᑭᒦᑰᒡ 
ᐸᔨᒄ ᑎᐱᔅᑳᐤ ᑭᔭ ᒫᒃ ᐋᐧᐋᐧᐃᒋᐦᐄᐧᐋᔨᓐ ᐋᓂᐦᐋᐆᓇᑰᐦᑕᑭᓅᒡ ᐧᐃᔭᔅ 
ᐊᒋᓂᑑᐦᐅᓇᓅᒡ ᐊᓐ ᑲᓯᑳᒡ᙮

